
Ona re se Vwo Phi Ayen Phiyọ Ada




AWAKE!




[image: Awake! Ukeri 4 2017 | Are You Doing Too Much?]


Onọ: Mavọ yen a sa vwọ reyọ ọke avwanre vwo ruiruo vwẹ idjerhe rẹ abavo?

Ẹkpo rẹ Baibol: Aghwo. 4:6

Obo re Che Vwo Ruiruo: Awake! nana vwẹ iroroẹjẹ phia kpahen erọnvwọn ri fori nẹ a vwọ kobaro vwẹ akpeyeren.







YONO UYOTA NA




[image: Baibol re rhiephiyọ]


Onọ: Diesorọ a vwọ ma avwanre?

Ẹkpo rẹ Baibol: Une 37:29

Uyota: Ọghẹnẹ ma ihworakpọ rere ayen vwọ dia akpọ na bẹdẹ.







IYẸNRẸN ESIRI RO NẸ OBỌ RẸ ỌGHẸNẸ RHE!




[image: Iyẹnrẹn Esiri Ro Nẹ Obọ Rẹ Ọghẹnẹ Rhe!]


Onọ: Tivọ wo rorori nẹ a da sa mrẹ iyẹnrẹn esiri? [Hworo ividio rẹ Wọ Guọnọ Nyo Iyẹnrẹn Esiri?]

Ẹkpo rẹ Baibol: Aiz. 52:7

Obo re Che Vwo Ruiruo: Ibroshọ nana vwo “iyẹnrẹn rọ vwerhen oma mamọ” kidie ovuẹ rọhẹ evun rọyen nẹ Baibol na rhe.







SI ONA ROMOBỌ WẸN


Ru ona romobọ wẹn vwo nene idje na








August 7-13

IZIKIẸL 28-31





	  Une 85 vẹ Ẹrhovwo



	  Ọdjẹkoko rẹ Obo re Che Yono (Ibrẹro 3 kpotọ)










EFE RỌHẸ OTA RẸ ỌGHẸNẸ


	  “Jihova Hwosa kẹ Ẹgborho rọ Ga Edjọ”: (Ibrẹro 10)

	Izi. 29:18​—Ovie Nẹbukadreza rẹ Babilọn mrẹ osa vuọvo vwẹ owian ọgangan rọ wianre vwo phi Taya kparobọ-ọ (it-2 1136 ẹko. 4)



	Izi. 29:19​—A vwẹ otọ rẹ Ijipt vẹ efe rọyen vwọ hwosa kẹ Ovie Nẹbukadreza vwẹ ẹdia rẹ Taya (it-1 698 ẹko. 5)



	Izi. 29:20​—Jihova hwosa kẹ ihwo rẹ Babilọn kidie ayen wian vwọ kẹ (g86 11/8 27 ẹko. 4-5)







	  Hiẹ Guọnọ Efe Na: (Ibrẹro 8)

	Izi. 28:12-19​—Mavọ yen oborẹ ivie rẹ Taya ruru vwọ họhọ ọ rẹ Eshu? (it-2 604 ẹko. 4-5)



	Izi. 30:13, 14​—Mavọ yen aroẹmrẹ nana rugba wan? (w03 7/1 32 ẹko. 1-3)



	Die yen isese rẹ Baibol rẹ udughwrẹn nana yono uwe kpahen Jihova?



	Efe ọfa vọ yen wọ hiẹ mrẹ vwevunrẹ isese rẹ Baibol rẹ udughwrẹn nana?







	  Isese rẹ Baibol: (Ibrẹro 4 kpotọ) Izi. 29:1-12










MUOMAPHIYỌ IRUO AGHWOGHWO NA


	  Muegbe rẹ Ena re se Vwo Phi Ayen Phiyọ Ada Vwẹ Emeranvwe Nana: (Ibrẹro 15) Otaẹtakuẹgbe re mukpahen “Ona re se Vwo Phi Ayen Phiyọ Ada.” Hworo ọvuọvo rẹ ividio rẹ ona re se vwo phi ayen phiyọ ada na, rere wo djekpahen ẹkpo kiriguo rehẹ evun rayen. Jiro kẹ iniọvo na nẹ ayen djunute obo re phia asaọkiephana siẹrẹ ayen de ghwogho, ayen me je vwẹ ividio rẹ Wọ Guọnọ Nyo Iyẹnrẹn Esiri? vwo ruiruo ọke rẹ ayen da vwẹ ọbe rẹ Iyẹnrẹn Esiri na vwọ kẹ ihwo.










AKPEYEREN RẸ INENIKRISTI


	  Une 82



	  Ọdavwẹ Rukoko Na: (Ibrẹro 5) Yẹrẹ, ta ota kpahen obo re yono nẹ Yearbook na rhe. (yb17 35-36) vẹ ekpeti rọhẹ aruọbe 35



	  “Dje Iwan rẹ Ọghẹnẹ Phia​—Omaevwokpotọ”: (Ibrẹro 10) Otaẹtakuẹgbe. Hworo ividio rẹ Kẹnoma kẹ Obo ri se Miovwo Evun-ẹfuọn Wẹn​—Omaephuo.



	  Uyono rẹ Baibol Rukoko: (Ibrẹro 30) fg uyono 5 ẹko. 1-5



	  Ọdjẹkoko rẹ Uyono rẹ Nonẹna vẹ ọ rọ Cha Na (Ibrẹro 3)



	  Une 20 vẹ Ẹrhovwo














EFE RỌHẸ OTA RẸ ỌGHẸNẸ | IZIKIẸL 28-31

Jihova Hwosa kẹ Ẹgborho rọ Ga Edjọ





29:18-20

Jihova da sa hwosa kẹ ẹgborho rọ ga edjọ kidie nẹ ọ wian vwọ kẹ, kọyen omuẹro nẹ o che ru vrẹn ọtiọyen vwọ kẹ idibo rọyen re fuevun wian kẹ!






OBORẸ IHWO RẸ BABILỌN RURU


Ayen gbogba riariẹ Taya



[image: Isodje rẹ Babilọn gbogba riariẹ Taya]







OBO MI CHE RU


Oka rẹ ofovwi rẹ ẹwẹn vọ yen mi phiẹ?






OBORẸ IHWO RẸ BABILỌN VWO ZE


	

[image: Oborẹ ihwo rẹ Babilọn vwo ze churobọ si ogba rẹ ayen gba riariẹ Taya ọsoso ẹgbukpe 13]


Ọsoso ẹgbukpe 13 yen ayen gbogba riariẹ Taya



	

[image: Oborẹ ihwo rẹ Babilọn vwo ze churobọ si oja rẹ isodje rayen re re]


Isodje rẹ Babilọn rioja mamọ



	

[image: Oborẹ ihwo rẹ Babilọn vwo ze churobọ si osa rẹ ayen jẹ ẹmrẹ]


Osa vuọvo te ihwo rẹ Babilọn obọ-ọ










OBORẸ MI VWO ZE


Die yen erọnvwọn evo rẹ mi vwo ze re vwẹ ẹga rẹ Jihova?






OBORẸ JIHOVA VWỌ HWOSA KẸ BABILỌN


Jihova vwẹ uphẹn kẹ nẹ ọ kua Ijipt fiotọ



[image: Ekpeti ra ghwẹ efe phiyọ]







OSA RẸ JIHOVA HWA KẸ VWẸ


Mavọ yen Jihova hwosa kẹ vwẹ wan?







Ẹkpo rẹ Baibol vọ yen ta eta rehẹ obotọ na?


	Rutu 2:12



	Mal. 3:16



	Hib. 6:10





	“Ọghẹnẹ dia orharhe rẹ ohwo ro jẹ iruo esiri kugbe ẹguọnọ rẹ ovwan vwo kẹ odẹ rọye” ẹkarohọ-ọ.



	“Ọrovwohwo hwa osa kẹ wẹ kirobo wo ruru, osa rọ vọnre ọye Ọrovwohwo hwa kẹ wẹ.”



	“E de si ọbe rẹ ẹkarophihọ vwẹ obaro rọye kpahe ayen ihwo re djẹ oshọ rẹ Ọrovwohwo na ri roro iroro rẹ odẹ rọye na.”










AKPEYEREN RẸ INENIKRISTI

Dje Iwan rẹ Ọghẹnẹ Phia​—Omaevwokpotọ




OBORESORỌ Ọ VWỌ GHANRE:


	  Omaevwokpotọ nẹrhẹ oyerinkugbe ohwo vẹ Jihova kpẹkpẹ phiyọ.​—Une 138:6



	  Omaevwokpotọ nẹrhẹ a vẹ ihwo efa vwo omamọ rẹ oyerinkugbe.​—Fil. 2:3, 4



	  Omaẹkparọ guọghọ oyerinkugbe.​—Isẹ 16:18; Izi. 28:17










OBO RA SA VWỌ DIA OHWO RỌ VWOMAKPOTỌ:


	  Guọnọ uchebro rere wọ reyọ vwo ruiruo.​—Une 141:5; Isẹ 19:20



	  Ruiruo rẹ ihwo ni fiemu-u.​—Mat. 20:25-27



	  Wo jẹ oborẹ wọ riẹn ruẹ yẹrẹ uphẹn rẹ ẹga ru wo vwori nẹrhẹ wọ kparoma-a.​—Rom 12:3







[image: Oniọvo rọ hworhẹ itọilẹti rẹ Ọguan Ruvie]
Idjerhe vọ yen mi se vwo dje omaevwokpotọ phia kpobarophiyọ?





NI IVIDIO RẸ KẸNOMA KẸ OBO RI SE MIOVWO EVUN-ẸFUỌN WẸN​—OMAEPHUO, RERE WỌ KPAHENPHIYỌ ENỌ NANA:

	Die yen uruemu avwanre kpahen uchebro djephia kpahen oka rẹ ohwo avwanre hepha?



	Mavọ yen ẹrhovwo vwẹ ukẹcha kẹ avwanre vwo dje omaevwokpotọ phia?



	Die yen idjerhe evo rẹ avwanre de se dje omaevwokpotọ phia?











UDJE RẸ BAIBOL RE RORO KPAHEN:


Jesu yen ohwo rọ ma rho ro yerin vwẹ akpọ na. Dedena, ọ vwomakpotọ ga ihwo efa.​—Mat. 20:28; Jọn 13:3-5, 14, 15.

Nọ oma wẹn, ‘Mavọ me sa vwọ vwẹrokere uruemu rẹ omaevwokpotọ rẹ Jesu?’






August 14-20

IZIKIẸL 32-34





	  Une 144 vẹ Ẹrhovwo



	  Ọdjẹkoko rẹ Obo re Che Yono (Ibrẹro 3 kpotọ)










EFE RỌHẸ OTA RẸ ỌGHẸNẸ


	  “Oghwa Rode ro te Ọrhẹrotọ Na”: (Ibrẹro 10)

	Izi. 33:7​—Jihova vwẹ Izikiẹl ru ọrhẹrotọ (it-2 1172 ẹko. 2)



	Izi. 33:8, 9​—Ọrhẹrotọ na vrabọ rẹ abe ọbara siẹrẹ ọ da vwẹ orhọ esio vwọphia (w88 1/1 28 ẹko. 13)



	Izi. 33:11, 14-16​—Jihova che sivwin ihwo re kerhọ rẹ orhọ esio na (w12 3/15 15 ẹko. 3)







	  Hiẹ Guọnọ Efe Na: (Ibrẹro 8)

	Izi. 33:32, 33​—Diesorọ e vwo ghwoghwo vẹ erhiorin, ọ da tobọ dianẹ ihwo rhọnvwa kerhọ-ọ? (w91 3/15 17 ẹko. 16-17)



	Izi. 34:23​—Idjerhe vọ yen owọrota nana vwo rugba? (w07 4/1 26 ẹko. 3)



	Die yen isese rẹ Baibol rẹ udughwrẹn nana yono uwe kpahen Jihova?



	Efe ọfa vọ yen wọ hiẹ mrẹ vwevunrẹ isese rẹ Baibol rẹ udughwrẹn nana?







	  Isese rẹ Baibol: (Ibrẹro 4 kpotọ) Izi. 32:1-16










MUOMAPHIYỌ IRUO AGHWOGHWO NA


	  Obọ Rẹsosuọ: (Ibrẹro 2 kpotọ) g17.4 opharo​—Gbẹn idjerhe phiyotọ vwọ kẹ orhivwinbrura.



	  Orhivwinbrura: (Ibrẹro 4 kpotọ) g17.4 opharo​—Durhie ohwo ru wo yono na kpo uyono.



	  Uyono rẹ Baibol: (Ibrẹro 6 kpotọ) fg uyono 2 ẹko. 9-10​—Dje obo re se vwo te ubiudu rẹ ohwo re yono na.










AKPEYEREN RẸ INENIKRISTI


	  Une 67



	  “Dje Iwan rẹ Ọghẹnẹ Phia​—Uduefiogbere”: (Ibrẹro 15) Otaẹtakuẹgbe. Hworo ividio rẹ Kẹnoma kẹ Obo ri se Miovwo Evun-ẹfuọn Wẹn​—Oshọ rẹ Ohworakpọ.



	  Uyono rẹ Baibol Rukoko: (Ibrẹro 30) fg uyono 5 ẹko. 6-8



	  Ọdjẹkoko rẹ Uyono rẹ Nonẹna vẹ ọ rọ Cha Na (Ibrẹro 3)



	  Une 117 vẹ Ẹrhovwo














EFE RỌHẸ OTA RẸ ỌGHẸNẸ | IZIKIẸL 32-34

Oghwa Rode ro te Ọrhẹrotọ Na





Ọke buebun, enu rẹ igbẹhẹ rẹ orere kugbe iwevwin ri kpenu mamọ yen erhẹrotọ dia rere ayen sa vwọ mrẹ okpetu rọ cha, ayen me je vwẹ orhọ esio vwọphia. Vwẹ idjerhe rẹ udje, Jihova vwẹ Izikiẹl “ru ọrhẹrotọ kẹ uwevwi rẹ Izrẹl.”



[image: Ọrhẹrotọ ro mudia enu rẹ igbẹhẹ rẹ orere]




	

[image: Ọrhẹrotọ rọ reyọ orhọ-esio phia]


33:7

Izikiẹl si ihwo rẹ Izrẹl orhọ nẹ a cha ghwọrọ ayen siẹrẹ ayen rhe kurhẹriẹ nẹ imwemwu raye-en

Ovuẹ vọ yen Jihova tare nẹ avwanre ghwoghwo nonẹna?



	

[image: Isodje ro orere kidie ọrhẹrotọ vwẹ orhọ-esio phia-a]


33:9, 14-16

Izikiẹl de ghwoghwo ovuẹ rẹ orhọ esio na, ko se sivwin arhọ rọyen vẹ ihwo re kerhọ kẹ

Die yen mu avwanre vwo ghwoghwo ovuẹ rẹ okpakpa rẹ Jihova vwọ kẹ avwanre?











Udughwrẹn nana mi che ghwoghwo kẹ . . .


	ohwo re me vẹ ọyen gba hẹ iklasi



	ohwo re me vẹ ọyen gbe ruiruo



	ohwo orua mẹ rọhẹ evun rẹ ukoko na-a



	ohwo ọfa:










AKPEYEREN RẸ INENIKRISTI

Dje Iwan rẹ Ọghẹnẹ Phia​—Uduefiogbere




OBORESORỌ Ọ VWỌ GHANRE:


	  A guọnọ uduefiogbere vwẹ iruo rẹ aghwoghwo na.​—Iruo 5:27-29, 41, 42



	  Ukpokpogho rode na cha davwen uduefiogbere rẹ avwanre ni.​—Mat. 24:15-21



	  Oshọ rẹ ohworakpọ cha nẹrhẹ avwanre shephiyọ okpetu.​—Jer. 38:17-20; 39:4-7










OBO RE SE VWO FIUDUGBERI:


	  Roro kpahen iruo rẹ usivwin rẹ Jihova.​—Eyan. 14:13



	  Nẹrhovwo vwọ kẹ uduefiogbere.​—Iruo 4:29, 31



	  Vwẹroso Jihova.​—Une 118:6







[image: Iniọvo eshare ivẹ ri durhie oniọvo ọfa nẹ o nene ayen kpo aghwoghwo rẹ azagba]
Ẹdia vọ yen me da guọnọ uduefiogbere vwẹ iruo rẹ aghwoghwo na?





NI IVIDIO RẸ KẸNOMA KẸ OBO RI SE MIOVWO EVUN-ẸFUỌN WẸN​—OSHỌ RẸ OHWORAKPỌ, RERE WỌ KPAHENPHIYỌ ENỌ NANA:

	Diesorọ a vwọ guọnọ uduefiogbere vwẹ iruo rẹ aghwoghwo na?



	Ofẹnẹ vọ yen a mrẹre vwẹ Isẹ 29:25?



	Diesorọ avwanre vwo dje uduefiogbere phia asaọkiephana?











UDJE RẸ BAIBOL RE RORO KPAHEN:


A vuẹ Izikiẹl nẹ owian rọyen kerẹ ọmraro cha dia vẹ egbabọse.​—Izi. 2:3-7; 33:7-9.

Nọ oma wẹn, ‘Mavọ me sa vwọ vwẹrokere uduefiogbere rẹ Izikiẹl?’






August 21-27

IZIKIẸL 35-38





	  Une 132 vẹ Ẹrhovwo



	  Ọdjẹkoko rẹ Obo re Che Yono (Ibrẹro 3 kpotọ)










EFE RỌHẸ OTA RẸ ỌGHẸNẸ


	  “Chekemerha ka Cha Ghwọrọ Gọg rẹ Magọg”: (Ibrẹro 10)

	Izi. 38:2​—Odẹ na Gọg rẹ Magọg mudiaphiyọ okugbe rẹ ẹgborho na (w15 5/15 29-30)



	Izi. 38:14-16​—Gọg rẹ Magọg cha vwọso ihwo rẹ Jihova (w12 9/15 5-6 ẹko. 8-9)



	Izi. 38:21-23​—Jihova cha ghwọrọ Gọg rẹ Magọg, womarẹ ọnana ko titi odẹ rọyen ji ruo fon (w14 11/15 27 ẹko. 16)







	  Hiẹ Guọnọ Efe Na: (Ibrẹro 8)

	Izi. 36:20, 21​—Die yen iroro ọvo kiriguo rọ sorọ avwanre vwọ sẹro rẹ omamọ uruemu? (w02 6/15 20 ẹko. 12)



	Izi. 36:33-36​—Idjerhe vọ yen eta nana vwo rugba vwẹ ọke rẹ avwanre na? (w88 9/15 24 ẹko. 11)



	Die yen isese rẹ Baibol rẹ udughwrẹn nana yono uwe kpahen Jihova?



	Efe ọfa vọ yen wọ hiẹ mrẹ vwevunrẹ isese rẹ Baibol rẹ udughwrẹn nana?







	  Isese rẹ Baibol: (Ibrẹro 4 kpotọ) Izi. 35:1-15










MUOMAPHIYỌ IRUO AGHWOGHWO NA


	  Obọ Rẹsosuọ: (Ibrẹro 2 kpotọ) Une 37:29​—Yono Uyota Na.



	  Orhivwinbrura: (Ibrẹro 4 kpotọ) Jẹn. 1:28; Aiz. 55:11​—Yono Uyota Na.



	  Ota: (Ibrẹro 6 kpotọ) w16.07-E 31-32​—Uyovwinrota: Die Yen Ubiurhe Ivẹ re Kukugbe na Mudiaphiyọ?










AKPEYEREN RẸ INENIKRISTI


	  Une 54



	  “Dje Iwan rẹ Ọghẹnẹ Phia​—Esegbuyota”: (Ibrẹro 15) Otaẹtakuẹgbe. Hworo ividio rẹ Vwọtua Erọnvwọn re Sa Nẹrhẹ Evun-ẹfuọn Wẹn Ganphiyọ​—Esegbuyota.



	  Uyono rẹ Baibol Rukoko: (Ibrẹro 30) fg uyono 6 ẹko. 1-8



	  Ọdjẹkoko rẹ Uyono rẹ Nonẹna vẹ ọ rọ Cha Na (Ibrẹro 3)



	  Une 119 vẹ Ẹrhovwo














EFE RỌHẸ OTA RẸ ỌGHẸNẸ | IZIKIẸL 35-38

Chekemerha ka Cha Ghwọrọ Gọg rẹ Magọg





Baibol na djisẹ rẹ obo re cha phia tavwen a ke ghwọrọ Gọg rẹ Magọg vẹ obo re cha phia siẹrẹ a da ghwọrọ nu.

	

[image: Oghwọrọ rẹ Babilọn Rode]


Ẹvwọ. 17:16-18

Oghwọrọ rẹ die yen cha ton Ukpokpogho rode na phiyọ?



	

[image: Isodje rẹ Gọg rẹ Magọg choma rẹ ayen vwọ reyọ vwọso ihwo rẹ Ọghẹnẹ]


Izi. 38:2, 11, 15

Amono yen cha vwọso ihwo rẹ Jihova?



	

[image: Ọnre na lo mu akpọ na]


Ẹvwọ. 16:16

Ofovwin vọ yen Jihova cha vwo ghwọrọ Gọg rẹ Magọg?



	

[image: Kristi ro chidia ekete rọyen vwẹ odjuvwu]


Ẹvwọ. 20:4

Bro ikpe yen Kristi che sun?





Mavọ mi se vwo muegbe hẹrhẹ ẹvwọsua rẹ Gọg rẹ Magọg?








AKPEYEREN RẸ INENIKRISTI

Dje Iwan rẹ Ọghẹnẹ Phia​—Esegbuyota




OBORESORỌ Ọ VWỌ GHANRE:


	  A guọnọ esegbuyota e ki se ru obo re vwerhen Ọghẹnẹ ivun.​—Hib. 11:6



	  Esegbuyota kpahen ive rẹ Ọghẹnẹ nẹrhẹ avwanre se chirakon rẹ edavwini.​—1 Pita 1:6, 7



	  Jẹ esegbuyota evwo sa nẹrhẹ e ru umwemwu.​—Hib. 3:12, 13










OBO RE SE VWO VWO ESEGBUYOTA:


	  Nẹrhovwo vwọ kẹ esegbuyota.​—Luk 11:9, 13; Gal. 5:22



	  Se Ota rẹ Ọghẹnẹ, wo mi ji roro kpahọn.​—Rom 10:17; 1 Tim. 4:15



	  Vwẹ ọkieje kuoma kugbe ihwo ri vwo esegbuyota.​—Rom 1:11, 12







[image: Aye gbẹ ọshare re fuẹrẹn aroẹmrẹ rẹ Baibol ri shekpahen obaro na]
Mavọ mi se vwo ru esegbuyota mẹ vẹ ọ rẹ orua mẹ ganphiyọ?





NI IVIDIO RẸ VWỌTUA ERỌNVWỌN RE SA NẸRHẸ EVUN-ẸFUỌN WẸN GANPHIYỌ​—ESEGBUYOTA, RERE WỌ KPAHENPHIYỌ ENỌ NANA:

	Die yen “uvi re esegbuyota”? (1 Tim. 1:5)



	Die yen erọnvwọn evo ra cha kẹnoma kẹ rere e se vwo vwo esegbuyota?



	Diesorọ a cha vwọ guọnọ esegbuyota vwẹ ukpokpogho rode na? (Hib. 10:39)











UDJE RẸ BAIBOL RE RORO KPAHEN:


Ebraham dje esegbuyota phia kpahen Jihova viegun vwẹ ọke rọ vwọ bẹn kẹ.​—Hib. 11:8-10, 17-19.

Nọ oma wẹn, ‘Mavọ me sa vwọ vwẹrokere esegbuyota rẹ Ebraham?’






August 28–September 3

IZIKIẸL 39-41





	  Une 107 vẹ Ẹrhovwo



	  Ọdjẹkoko rẹ Obo re Che Yono (Ibrẹro 3 kpotọ)










EFE RỌHẸ OTA RẸ ỌGHẸNẸ


	  “Uwevwin Ẹga rẹ Izikiẹl Mrẹre Vwẹ Emramrẹ vẹ Owẹ”: (Ibrẹro 10)

	Izi. 40:2​—A kpare ẹga rẹ Jihova kpenu nọ ẹga kẹga ejobi (w99 3/1 11 ẹko. 16)



	Izi. 40:3, 5​—Jihova che ru ive rọyen kpahen ẹga rẹ uyota gba (w07 8/1 10 ẹko. 2)



	Izi. 40:10, 14, 16​—Ofori nẹ e yeren akpọ nene iwan rẹ Ọghẹnẹ rere o se vwo rhiabọreyọ ẹga rẹ avwanre (w07 8/1 11 ẹko. 4)







	  Hiẹ Guọnọ Efe Na: (Ibrẹro 8)

	Izi. 39:7​—Idjerhe vọ yen ihworakpọ vwo miovwo odẹ rẹ Ọghẹnẹ ọke ayen da harhọn fikirẹ oshenyẹ rẹ ayen mrẹ? (w12 9/1 21 ẹko. 2)



	Izi. 39:9​—E de phi ofovwin rẹ Amagidọn nu, die yen cha phia kẹ ekuakua ofovwin rẹ ẹgborho na? (w89 8/15 14 ẹko. 20)



	Die yen isese rẹ Baibol rẹ udughwrẹn nana yono uwe kpahen Jihova?



	Efe ọfa vọ yen wọ hiẹ mrẹ vwevunrẹ isese rẹ Baibol rẹ udughwrẹn nana?







	  Isese rẹ Baibol: (Ibrẹro 4 kpotọ) Izi. 40:32-47










MUOMAPHIYỌ IRUO AGHWOGHWO NA


	  Obọ Rẹsosuọ: (Ibrẹro 2 kpotọ) fg uyono 1 ẹko. 1​—Reyọ ividio rẹ Wọ Guọnọ Nyo Iyẹnrẹn Esiri? vwọ tuọnphiyọ (wo hworo-o). Reyọ ibroshọ na vwọ kẹ.



	  Orhivwinbrura: (Ibrẹro 4 kpotọ) fg uyono 1 ẹko. 2​—Gbẹn idjerhe phiyotọ wọ vwọ rhoma rhivwin.



	  Uyono rẹ Baibol: (Ibrẹro 6 kpotọ) fg uyono 1 ẹko. 3-4










AKPEYEREN RẸ INENIKRISTI


	  Une 145



	  “Ọke vọ Yen me sa Vwọ Rhoma ga Kerẹ Ọkobaro Ubrọke?”: (Ibrẹro 15) Otaẹtakuẹgbe. Hworo ividio rẹ Jihova Sa Chọn Vwẹ Uko Vwo Ru Kemu Kemu.



	  Uyono rẹ Baibol Rukoko: (Ibrẹro 30) fg uyono 7 ẹko. 1-5



	  Ọdjẹkoko rẹ Uyono rẹ Nonẹna vẹ ọ rọ Cha Na (Ibrẹro 3)



	  Une 92 vẹ Ẹrhovwo

Uwevwin Ẹga rẹ Izikiẹl Mrẹre Vwẹ Emramrẹ vẹ Owẹ





40:10, 14, 16

	

[image: Otafe rẹ ẹbẹre rẹ obenu ọnre rẹ uwevwin ẹga rẹ Izikiẹl mrẹre vwẹ emramrẹ]


Asan rẹ erhẹrotọ na mudia vẹ ichivwo ri kpenu mamọ na nẹrhẹ avwanre karophiyọ iwan rẹ Jihova kpahen ẹga rọ fonro



	

[image: Ihwo re vwẹ ẹwẹn roro nẹ ayen ro evunrẹ uwevwin rẹ ẹga rẹ Izikiẹl mrẹre vwẹ emrarẹ na]


Nọ oma wẹn, ‘Idjerhe vọ yen me sa vwọ yọnrọn iwan rẹ Jihova?’












AKPEYEREN RẸ INENIKRISTI

Ọke vọ Yen me sa Vwọ Rhoma ga Kerẹ Ọkobaro Ubrọke?





Emramrẹ rẹ Izikiẹl kpahen uwevwin rẹ ẹga na djerephia nẹ ihwo rẹ Jihova cha vwẹ oma rayen kpahotọ ọphọphẹ. Mavọ yen avwanre ohwo ọvuọvo sa vwọ vwomakpahotọ ọphọphẹ?​—Hib. 13:15, 16.

Idjerhe ọvo yen a vwọ ga kerẹ ọkobaro ubrọke. Ukpe rẹ ẹga rẹ 2018 vwo emeranvwe sansan ri vwo Saturday vẹ Sunday iyiyorin. Ọnana yovwirin mamọ vwọ kẹ ihwo ri ruiruo rẹ ọkieje, kidie oba rẹ udughwrẹn na ọvo yen ayen se vwo kpo aghwoghwo. Vwọba, ighwoghwota sa jẹ ojẹ ayen vwọ niyẹnrẹn rẹ inọke 30 yẹrẹ 50 vwẹ emeranvwe rẹ March vẹ April kugbe ọke rẹ oniruo rẹ okinriariẹ de kin ukoko rayen.

Ọ da rha dianẹ avwanre vwo uphẹn ra vwọ ga kerẹ ọkobaro ubrọke-e vwo? Avwanre je sa davwẹngba vwo ru ona rẹ aghwoghwo rẹ avwanre yovwinphiyọ, je ghwọrọ ọke bunphiyọ vwẹ iruo rẹ aghwoghwo na. O toro ẹdia rẹ avwanre hepha-a, e jẹ ẹguọnọ rẹ Jihova mu avwanre vwo ru oborẹ ẹgba rẹ avwanre muru vwẹ ukpe rẹ ẹga rẹ 2018!​—Hos. 14:2.



[image: Sabina Hernández vwẹ ugbunu vwọ yọnrọn ibairo, ọ da ghwobọphiyọ ifọmu rẹ ọkobaro ubrọke]
Mavọ yen me sa vwọ vwẹrokere oruru rẹ Sabina Hernández?





NI IVIDIO RẸ JIHOVA SA CHỌN VWẸ UKO VWO RU KEMU KEMU, RERE WỌ KPAHENPHIYỌ ENỌ NANA:

	  Die yen mu Sabina vwo ru bunphiyọ vwẹ ẹga rẹ Jihova?



	  Mavọ yen udje rẹ Sabina bọn wẹn gan wan?



	  Vwẹ ukpe rẹ ẹga rẹ 2018, emeranvwe vọ yen wọ sa vwọ ga kerẹ ọkobaro rẹ ubrọke?











1 2 3 4 5 6 7 8









^ ***sn une 85 Omamọ rẹ Osaẹhwa ro nẹ Obọ rẹ Jihova Cha***
Une 85
Omamọ rẹ Osaẹhwa ro nẹ Obọ rẹ Jihova Cha
(Matiu 19:29)
1. Jihova, ọ fuevun, ọ je nabọ riẹn,
Ihwo re vwomakpotọ ga.
Ọ riẹn n’ayen se fiabọ r’erọnvwọ’evo
Vwevunr’ẹga r’ayen vwọ kẹ.
Ọ sa di’uwevwin, igbeyan kugb’orua,
Jihov’Ọghẹnẹ riẹ’ọnana.
Ọ vw’iniọvo na vwọ hwosa k’avwanre,
Kugb’uve r’arhọ ri bẹdẹ.
(EKUO)
Ji Jihova, Ọghẹnẹ r’avwanre,
E j’ọ vw’omamọ r’osaẹhwa kẹ wẹ.
J’ọ vw’ibekpe rọyen rhurh’uwe.
Jihova, Ọ fuevun, Ohwo ruyota.
2. Ihwo’evo brorhiẹn n’ayen cha rọvwọn rẹ,
Efa je mr’ohwo rọvwọn rẹ.
Ayen nabọ vwobọ vw’iruo r’Uvie na,
Je mr’ebruphiyọ r’Ọghẹnẹ.
A riẹnre n’ẹdia ri kpogono rayen,
Nẹrh’ayen se muomaphiyọ.
J’avwanre vw’ukẹcha k’iniọvo nana,
Dj’ẹguọnọ k’ayen ọkieje.
(EKUO)
Ji Jihova, Ọghẹnẹ r’avwanre,
E j’ọ vw’omamọ r’osaẹhwa kẹ wẹ.
J’ọ vw’ibekpe rọyen rhurh’uwe.
Jihova, Ọ fuevun, Ohwo ruyota.
(Ji ni Iguẹ. 11:38-40; Rutu 2:12; Mat. 19:12.)



^ ***mwbr17 August aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 29:18) Ọmọ rẹ ohwo, Nẹbukadreza ovie ri Babilọn da nẹrhẹ unuofovwi rọye wian owian gangan kpahe Taya; kuyovwi kuyovwi ejobi de gbe akpan kigabọ kigabọ ejobi da kpẹn bobobo; yẹ ekpuyovwi rọye eyẹ unuofovwi rọye mrẹ emu ọvuọvo mie Taya ro te vwọ hwa osa rẹ owian rẹ ayen wianre fiki rọye-e.



^ ***mwbr17 August aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
it-2 1136 ẹko. 4
Taya
Oghwọrọ rẹ Orere. Uvwre rẹ ọke ogrongron rẹ Nẹbukadreza vwọ gbogba riariẹ Taya, uyovwin rẹ isodje rọyen “gbe akpan” fikirẹ erhu rẹ ofovwin rẹ ayen kuẹphiyọ kọke kọke, igabọ rayen je “kpẹn bobobo” fikirẹ ekuakua ra vwọ bọn ogba na rẹ ayen muru. Kidie nẹ Nẹbukadreza mrẹ “osa” vuọvo ọke rẹ Jihova vwọ reyọ vwọ ghwọrọ Taya-a, Jihova de ve kẹ nẹ ọ cha reyọ efe rẹ Ijipt vwọ hwosa kẹ. (Izi. 29:​17-20) Ogbikuegbe rẹ Ju re se Josephus tare nẹ ogba ra gba riariẹ Taya na dia otọ te ẹgbukpe 13 (Against Apion, I, 156 [21]), ihwo rẹ Babilọn je ghwọrọ igho buebun phiyọ. Ikuegbe niyẹnrẹn rẹ oborẹ ẹgbaẹdavwọn rẹ Nẹbukadreza gan te-e. Ẹkẹvuọvo, buebun rẹ isodje rọyen ghwuru, ekuakua rọyen ji ghwru.​—⁠Izi. 26:​7-12.



^ ***mwbr17 August aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 29:19) Fiki rẹ ọtiọye na enẹ Ọrovwohwo Ọghẹnẹ tare: Nighere, me cha vwẹ otọ rẹ Ijipt vwọ kẹ Nẹbukadreza ovie ri Babilọn; kọ ghwẹ efe rọye ejobi kpo o mi miovwo ọ me kua reyọ; kọye re cha dia osa vwọ kẹ unuofovwi rọye.



^ ***mwbr17 August aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
it-1 698 ẹko. 5
Ijipt, Ihwo rẹ Ijipt
A mrẹ isiesi rẹ ihwo rẹ Babilọn ọvo re siri vwẹ ẹgbukpe 37 (588 B.C.E.) rẹ usuon rẹ Nẹbukadreza, ro djunute ofovwin ọvo ra kpare kpo Ijipt. A ghwa sa riẹn sẹ ophikarobọ rẹsosuọ yẹrẹ efa re phiare yen isiesi na ta ota kpahe-en. Obo rọ wanre eje, a vwẹ efe rẹ Ijipt vwọ hwosa kẹ Nẹbukadreza, fikirẹ iruo rẹ Jihova reyerọ vwo ru rọ vwọ ghwọrọ Taya ro mukpahen ihwo rẹ Ọghẹnẹ.​—⁠Izi. 29:​18-20; 30:​10-12.



^ ***mwbr17 August aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 29:20) Me vwẹ otọ rẹ Ijipt vwọ kpẹvwẹ ẹse kẹ wẹ kidie wọ wian phihọ, fikiridie ayen wian kẹ vwẹ, eriyin Ọrovwohwo Ọghẹnẹ tare.



^ ***mwbr17 August aruọbe 1 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
g86 11/⁠8 27 ẹko. 4-5
Osa rẹ Uyovwin Eje Yen Ofori nẹ a Hwa?
Ra vwọ kpahenphiyọ onọ nana, e che ni oborẹ Ọmemama na komobọ ruru rọ vwọ hwosa kẹ igọmẹti ọvo fikirẹ iruo rọ reyerọ vwo ru. Ophu rẹ ọvwata mu Jihova vwo brorhiẹn rẹ oghwọrọ kpahen orere rẹ Taya rẹ awanre. Ọghẹnẹ da reyọ otuofovwin rẹ Babilọn rẹ Nẹbukadreza suẹn vwọ ghwọrọ ayen. Dede nẹ Babilọn phikparobọ, jẹ erọnvwọn buebun ghwru va ayen abọ. Jihova niro nẹ ofori a vwọ hwosa kẹ ayen fikirẹ iruo nana. Jihova da ta vwẹ Izikiẹl 29:​18, 19: “Ọmọ rẹ ohwo, Nẹbukadreza ovie ri Babilọn da nẹrhẹ unuofovwi rọye wian owian gangan kpahe Taya; . . . yẹ ekpuyovwi rọye eyẹ unuofovwi rọye mrẹ emu ọvuọvo mie Taya ro te vwọ hwa osa rẹ owian rẹ ayen wianre fiki rọye-e. Fiki rẹ ọtiọye na enẹ Ọrovwohwo Ọghẹnẹ tare: Nighere, me cha vwẹ otọ rẹ Ijipt vwọ kẹ Nẹbukadreza ovie ri Babilọn; kọ ghwẹ efe rọye ejobi kpo o mi miovwo ọ me kua reyọ; kọye re cha dia osa vwọ kẹ unuofovwi rọye.”
Emọ-uyono rẹ Baibol na riẹnre nẹ Nẹbukadreza ọyen ovie rọ kparoma, rọ je dia ọgedjọ. A je riẹn isodje rẹ Babilọn phiyọ ihwo re nabọ gboja kẹ eviẹn rayen. Uruemu yena vwerhen Jihova oma-a, dedena ọ hwosa kẹ ayen, ọtiọyena, a da riosa ka hwa.



^ ***mwbr17 August aruọbe 1-2 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 28:​12-19) Ọmọ rẹ ohwo, teye ugoroviẹ phihọ kẹ ovie ri Taya, re wọ ta kẹ, Enẹ Ọrovwohwo Ọghẹnẹ tare: Wẹ oka rẹ orugba, rọ vọnre vẹ ẹghwanre rọ gbare vẹ erhuvwu. 13 Obo Idẹn wọ epha, udju rẹ Ọghẹnẹ na; oragha koragha ro yovwiri ejobi e vwo rhurhu we, kanelia, topaz, kugbe jasper, krisol, beril, kugbe onix, safaya, carbuncle, emerald; ra vwẹ oro ru ọye ẹghwẹphihọ wẹn vẹ ona re bru phihọ owẹ. Vwẹ ẹde ra mawẹ na ọye a rhuẹrẹ ayen phihọ. 14 Omamọ rẹ chẹrub ra vwẹ evwri te ọye e ru we phihọ; wọ da hẹ enu rẹ ugbenu ọfuanfon rẹ Ọghẹnẹ; vwẹ evun rẹ uherevie rẹ ibieragha rẹ erhanre wọ da yan. 15 Wọ re abe vwẹ idjerhe wẹ-ẹn nẹ ẹdẹ ra vwọ ma wẹn rhe, bẹsiẹ ra ke rhe mrẹ orukuruku vwẹ obọ wẹ. 16 Vwẹ evun rẹ eki obuebu ru wọ chua na wọ da rhe vọn vẹ ozighi, wo de rhi ru umwemwu; me da djẹ wẹ kufia kirobo ri tuoma nẹ ugbenu rẹ Ọghẹnẹ, cherub ro sun we da djẹ wẹ kufia nẹ uherevie rẹ ibieragha rẹ erhanre na. 17 Udu wẹn da rhe vọn vẹ eheri fiki rẹ erhuvwu wẹn; wo de miovwi ẹghwanre fiki rẹ erhuvwu wẹn. Mi de mu we teye otọ; me da ban wẹ phihọ vwẹ obaro rẹ ivie, rere ayen vwọ tọn ẹro rayen vi we. 18 Vwẹ oma rẹ orukuruku obuebu wẹn vwẹ eki rẹ ọghware ru wọ chua wo de vwo gbe ẹshẹ wẹn ku; kọye mi de duvwu erhanre phihọ uherevie wẹn ọ da torhẹ owẹ, mi de hirhe uwe phihọ iwurhie vwẹ enu rẹ otọ na vwẹ obaro rẹ ihwo ejobi re mrẹ wẹ. 19 Ihwo ejobi re riẹn wẹn vwẹ ohri rẹ ihwo na ofu de dje ayen ke wẹ; wo rhi te oba ro muoshọ re wọ gbe cha dia rhiri bẹdẹ ọfa-a.



^ ***mwbr17 August aruọbe 2 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
it-2 604 ẹko. 4-5
Ogbagba
Orumwemwu rẹsosuọ kugbe ovie rẹ Taya. Tavwen ihworakpọ ki rhi ru umwemwu, jẹ amakashe ọvo ru umwemwu vwẹ odjuvwu re, kirobo rẹ Jesu tare vwẹ Jọn 8:44 vẹ iyẹnrẹn rẹ Jẹnẹsis uyovwin 3 djephia. Dede nẹ “ovie rẹ Taya” yen e si uvweri ra mrẹ se vwẹ Izikiẹl 28:​12-19 kpahen, jẹ uruemu rọyen họhọ uruemu rẹ ọmọ rẹ Ọghẹnẹ rọ dia amakashe ro tu ru umwemwu. “Ovie ri Taya” ro phuoma, rọ vwẹ oma ru ọghẹnẹ, re seri “chẹrub,” re ji dje kerẹ “Idẹn . . . udju rẹ Ọghẹnẹ,” mudiaphiyọ Eshu rọ dia Idẹbono na, ro phuoma, re seri ọrọdekọ rẹ ogba rẹ Idẹn, kugbe “ẹdjọ rẹ akpọ nana.”​—⁠1 Tim. 3:6; Jẹn. 3:​1-5, 14, 15; Ẹvwọ. 12:9; 2 Kọr. 4:⁠4.
Ovie rẹ Taya re se odẹ rọye-en, rọ dia evunrẹ orere na, ro dje oma rọyen nẹ ọ “gbare vwẹ erhuvwu,” ọ “vọnre vẹ ẹghwanre rọ gbare [ota re vwo dje orọnvwọn rọ họhọ ota rẹ Hib. re se ka·lalʹ] vẹ erhuvwu,” ro vwo “abe [Hib., ta·mimʹ]” vwẹ idjerhe rọye-en vwo nẹ ẹdẹ ra vwọ ma re te ọke ra rhe vwọ mrẹ orukuruku vwẹ obọ rọyen. (Izi. 27:3; 28:​12, 15) Ọ sa dianẹ ivie rẹ Taya yen une rẹ uvweri rọhẹ ọbe Izikiẹl na shekpahen vwẹ ẹsosuọ, ọ dia ovie ọvo-o. (Ni aroẹmrẹ re si kpahen “ovie ri Babilọn” re se odẹ rọye-en vwẹ Aiz. 14:​4-20.) Ọ da dia ọtiọyen, kọyen ọ sa dianẹ e si aroẹmrẹ nana fikirẹ oyerinkugbe rẹ isun rẹ Taya vwori vẹ Ovie Devid vẹ Solomọn ọke rẹ ayen vwo suẹn, rẹ Taya vwọ tobọ vwobọ vwẹ itetoro re ruru vwọ bọn uwevwin rẹ ẹga rẹ Jihova vwẹ Ugbenu rẹ Moriah. Kọyen vwẹ ẹsosuọ, Taya ru umwemwu vuọvo vwọso Izrẹl re dia ihwo rẹ Jihova-a. (1 Ivie 5:​1-18; 9:​10, 11, 14; 2 Ikun 2:​3-16) Ivie rẹ Taya rẹ ukuko na rhe nene idjerhe ro jẹ “abe” e vwo rẹ ivie rẹsosuọ na neneri-i, Ọghẹnẹ de brorhiẹn hwe Taya womarẹ emraro Joẹl, Emọs vẹ Izikiẹl. (Joẹl 3:​4-8; Emọs 1:​9, 10) Vwọ vrẹ oborẹ iruemu rẹ “ivie rẹ Taya” vwọ họhọ ọ rẹ Ohwo rẹsosuọ rọ vwọso Ọghẹnẹ, aroẹmrẹ nana ji djudje rẹ obo ra sa vwọ reyọ “ogbagba” kugbe jẹ “abe” e vwo, vwo ruiruo vwẹ idjerhe krẹn.



^ ***mwbr17 August aruọbe 2 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 30:​13, 14) Enẹ Ọrovwohwo Ọghẹnẹ tare: Me guọghọ ema na, ki furhie oba re ema re hẹ Mẹmgis; a gbe mrẹ osun vwẹ otọ rẹ Ijipt ọfa-a. 14 Ke me kua Patrọs fiotọ, ki mi phi erhanre phihọ Zoan, ki mi vwi Thebes gu ẹdjọ.



^ ***mwbr17 August aruọbe 2 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w03 7/⁠1 32 ẹko. 1-3
Die Yen Phia kẹ Ayen?
BAIBOL na djunute irere ivẹ ra riẹnre mamọ, re dia otorere rẹ Ijipt jovwo: Mẹmfis vẹ No (Thebes). Mẹmfis vwẹ iroko 23 vwo sherabọ kẹ ẹbẹre rẹ obotọ ọnre rẹ Cairo, rọhẹ ẹbẹre ọnre shera rẹ Urhie rẹ Nile. Ẹkẹvuọvo, ọke vwọ yan obaro, Mẹmfis da kpare ẹdia rọyen kerẹ otorere rẹ Ijipt kufia. Ro rhi vwo te ẹgbukpe ujorin 15 tavwen Jesu ke rhe, Ijipt de rhi vwo otorere ọkpokpọ, No (Thebes), rọ vwẹ iroko 500 vwo sherabọ kẹ ẹbẹre rẹ obotọ ọnre rẹ Mẹmfis. Vwẹ usun rẹ iwevwin rẹ ẹga re ghwọre vwẹ Thebes, a mrẹ ọ rẹ Karnak, ọnana yen uwevwin rẹ ẹga rọ ma rho ro vwo ichivwo ra bọnre. A vwẹ Thebes vẹ uwevwin rẹ ẹga rẹ Karnak vwo ze kẹ ẹga rẹ Amọn, rọ dia ọghẹnẹ rẹsosuọ rẹ ihwo rẹ Ijipt.
Die yen aroẹmrẹ rẹ Baibol na ta kpahen Mẹmfis vẹ Thebes? E ghwoghwo ẹdjọeguo kpahen Fero rẹ Ijipt vẹ eghẹnẹ rọyen, ma rho ọghẹnẹ rẹsosuọ rayen “Amọn ri Tibsi” yẹrẹ Thebes. (Jerimaya 46:​25, 26) A cha “nyavwe” urogho rẹ ihwo ri kpo etiyin da ra ga no. (Izikiẹl 30:​14, 15) Ọtiọyen yen ọ ghene phia. Erhurhu rẹ iwevwin rẹ ẹga rẹ Amọn ọvo yen chekọ. Asan rẹ orere rẹ Thebes rẹ awanre hepha jovwo yen orere rẹ Luxor rẹ ọke avwanre na hepha enẹna, a je mrẹ irere itete efa re kerẹ Amọn ra ghwọre.
Vwẹ Mẹmfis, asan re she ihwo phiyọ ọvo yen chekọ vwọ. Ohwo ro yono kpahen Baibol na re se Louis Golding tare: “Vwẹ ikpe ujorin buebun, ihwo rẹ Arab ri phi Ijipt kparobọ reyọ erhurhu rẹ Mẹmfis vwo ru erọnvwọn rẹ ayen vwọ bọn otorere rayen [Cairo] vwẹ ẹbẹre ro chekọ rẹ urhie na. Ebebabọn rẹ Nile vẹ e rẹ Arab riẹn iruo rayen ru mamọ te ẹdia rẹ, vwẹ iroko buebun vwẹ orere rẹ awanre na, a mrẹ asan vuọvo ro miovwinrin vwẹ otọ na-a.” Kirobo rẹ Baibol na tare, Mẹmfis rhe “dia ofefe . . . o rhe vwo ohwo-o.”​—⁠Jerimaya 46:⁠19.



^ ***mwbr17 August aruọbe 2-3 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 29:​1-12) Vwẹ ukpe rihwe, vwẹ emeranvwe rihwe, vwẹ ẹdẹ rihwivẹ rẹ emeranvwe na, ota rẹ Ọrovwohwo de bru vwe rhe: 2 Ọmọ rẹ ohwo tọn opharo wẹn vi Fero ovie rẹ Ijipt, ru wọ mraro kpahọ vẹ Ijipt ejobi; 3 ta ota, re wọ ta, Enẹ Ọrovwohwo Ọghẹnẹ tare: Nighere, me vwọ so wẹ, Fero ovie rẹ Ijipt, okpodjerivwi ro figberi uherevie rẹ urhie rọye, rọ tanẹ, Nile, mẹ na ọ robọ mẹ; mẹvwẹ re marọ. 4 Me vwẹ oghọre sa ohwa wẹn, ki mi ru eri rẹ urhie wẹn re jẹphihọ esẹn wẹn; ki mi kpono uwe nẹ uherevie rẹ urhie wẹn na, vẹ iyeri rẹ urhie wẹn na ejobi rẹ jẹphihọ esẹn wẹn. 5 Ke me kpare owẹ phihọ evun rẹ aghwa te owẹ te iyeri rẹ urhie wẹn; ku we she phihọ uphẹphẹ ghwroro, a rha ghwẹ ovwan koko-o siẹvo kẹ esho-o. Ke me vwẹ ovwan ru emuọre kẹ eranvwe rẹ aghwa ta emephran rẹ enu. 6 Etiyin ihwo re dia Ijipt ejobi ke cha riẹn nẹ mẹvwẹ Ọrovwohwo na. Fikiridie wọ epha kerẹ ọkpọ rẹ eyereya kẹ uwevwi rẹ Izrẹl. 7 ọke rẹ ayen da vwẹ obọ gbane owẹ, wo mi vwirho, wọ me bẹrẹ igabọ rayen; ọke rẹ ayen da vwẹ oma rẹrẹ owẹ, wo mi vwirho, rere wo ru ehun rọye ro kpogho; 8 fiki rẹ ọtiọye na enẹ Ọrovwohwo Ọghẹnẹ tare: Nighe, me cha vwẹ ọlọkọ bru we rhe, kọ cha nyavwe ohwo vẹ eranvwe nẹ uwe; 9 otọ rẹ Ijipt ko cha kua fiotọ ko hirhe phihọ erhurhu. Etiyin ayen ke riẹn nẹ mẹvwẹ Ọrovwohwo. Fikiridie wọ tare, Nile ọ mẹ, mẹvwẹ re marọ, 10 fiki rẹ ọtiọye na, nighere, ki mi mu kpahe owẹ, mi ji mu kpahe irhie wẹn, ki mi ru otọ rẹ Ijipt vwo hirhe phihọ asan ra kua nu vẹ erhurhu diodi, nẹ Migdol re te Siyene, rhiri re te ughwru rẹ Itiopia. 11 Owọ rẹ ohwo gbi se chiyo wa-an, owọ rẹ eranvwe ji se chiyo wa-an; ikpe ujuvẹ soso a rha mrẹ ohwo ro yere asan na-a. 12 Ke me kua otọ rẹ Ijipt fiotọ vwẹ uherevie rẹ irere ra kua fiotọ na ejobi; irere rọye ka kua fiotọ ikpe ujuvẹ soso vwẹ ohri rẹ irere ra kua fiotọ na. Me hra ihwo rẹ Ijipt na ro ohri rẹ ẹgborho na, ka hra ayen nene ohri rẹ irho na ejobi.



^ ***sn une 82 Vwẹrokere Uruemu rẹ Omaevwokpotọ  ri  Kristi***
Une 82
Vwẹrokere Uruemu rẹ Omaevwokpotọ  ri  Kristi
(Matiu 11:28-30)
1. Jesu y’ohwo rọ ma rho vw’akpọneje,
Ọ kẹnoma k’uruemu r’omaẹkparọ,
Jihova kẹr’ẹdia ro me kpenu’eje.
J’ọ nabọ vwomakpotọ, ọkeneje.
2. Jesu s’ovwan ri mu’oghwa buebun r’akpọ;
Ovwan yan bru vwe rhe, ji m’urhekpe mẹ.
Ọdavwẹ r’Uvie na cha kẹ w’ufuoma,
O ghini vw’uruemu r’omaevwokpotọ.
3. Ọrovwohwo tare n’avwanr’iniọvo,
Kẹnoma k’omaẹkparọ, wo gbodibo.
Ihwo tiọyena ghanre vwọ k’Ọghẹnẹ,
O veri n’ayen cha di’akpọ na bẹdẹ.
(Ji ni Mat. 5:5; 23:8; Isẹ 3:34; Rom 12:16.)



^ ***fg uyono 5***
Jihova vwẹ otọrakpọ na kẹ ihworakpọ nẹ ayen dia. Ọyen uwevwin ravwanre. Ọtiọyena, otọrakpọ na ọyen Ọghẹnẹ ma kẹ Adam vẹ Ivi nẹ ayen vẹ emọ rayen dia, ọ diẹ odjuvwu-u​—Emekashe yẹn Ọghẹnẹ mare nẹ e dia odjuvwu (Job 38:​4, 7) Fikirẹ ọnana, Ọghẹnẹ de phi ọshare rẹ ẹsosuọ na phiyẹ paradaisi re se ogba rẹ Idẹn. (Jẹnẹsis 2:​15-​17) Jihova kẹ Adam vẹ emọ rọyen iphiẹrophiyọ rẹ ayen vwọ re avwerhen rẹ paradaisi bẹdẹ.​—Se Une Rẹ Ejiro 37:29; 115:⁠16.
Vwẹ ẹsosuọ, ogba rẹ Idẹn ọvo yin paradaisi. Aye vẹ ọshare rẹ ẹsosuọ na vwẹ uphẹn rẹ ayen vwo vwiẹ akpọ na vọn. Kpobaro phiyọ, kẹ ayen vwẹrote akpọ na eje, ji ruo phiyẹ paradaisi. (Jẹnẹsis 1:​28) O vwo ọke vuọvo rẹ akpọ na cha vwọ ghwọrọ-ọ. Ọ cha dia uwevwin rẹ ihworakpọ bẹdẹ.​—Se Une Rẹ Ejiro 104:⁠5.
2. Diesorọ otọrakpọ na rha dia paradaisi asaọkiephana-a?
Jihova djẹ Adam vẹ Ivi nẹ ogba rẹ Idẹn keridie ayen nyupho rọye-en. Ayen de ku paradaisi na kufia. O vwo ohwo vuọvo rọ sa rhoma reyọ rhivwin rhe, rhi te ọke nana-a. Baibol na da ta: ‘Akpọ na rhe vọn vẹ iruimwemwu rẹ ihwo.’​—⁠Job 9:​24.​—Se Jẹnẹsis 3:​23, 24.
Ọna nẹrhẹ Jihova kpairoro vrẹ ọhọre rọyen vwọ kẹ ihworakpọ? Ẹjo! Kerẹ Ohwo ro me vwo ẹgba, o che se ku avwanre phiyọ otọ-ọ. (Aizaya 45:18) O che ru akpọ na phiyọ paradaisi vwọ kẹ ihworakpọ, kirobo rọ guọnọre nẹ ọ dia nẹ ọtonphiyọ rhe.​—Se Une Rẹ Ejiro 37:​11, 34.
3. Mavọ yin Paradaisi sa vwọ rhoma dia vwẹ otọrakpọ na?
A cha rhoma vwẹ paradaisi rhe vwẹ ọke ri Jesu Kristi che vwo sun. Jesu che sun emekashe rẹ Ọghẹnẹ vwẹ ofovwin rẹ Amagidọn vwo si iruimwemwu na no. Jesu mi rhe mu Eshu phiyẹ uwodi vwẹ ikpe 1,000. Ihwo rẹ Ọghẹnẹ cha ghwọrọ-ọ, keridie Jesu che sivwin ayen. Kẹ ayen cha dia Paradaisi vwẹ otọrakpọ na bẹdẹ.​—Se Ẹvwọphia 20:​1-3; 21:​3, 4.



^ ***sn une 20 Bruphiyọ Emẹvwa rẹ Avwanre***
Une 20
Bruphiyọ Emẹvwa rẹ Avwanre
(Hibru 10:24, 25))
1. Bruphiy’emẹvwa r’avwanre,
Jihova, ’vwanre rẹ wẹ.
Wẹ kobiruo, vwọ k’emẹvwa,
J’ẹwẹn wẹn v’avwanre dia.
2. Biko ru’ẹga r’avwanre fon;
J’ota wẹn ro’avwanr’ẹwẹn.
Yon’avwanre vwo s’oseri.
J’avwanre dj’ẹguọnọ phia.
3. Bruphiy’emẹvwa r’avwanre,
J’avwanre yerin kugbe.
J’eta v’uruemu r’avwanre
Vw’urinrin vwọ k’odẹ wẹn.
(Ji ni Une 22:22; 34:3; Aiz. 50:4.)















^ ***snnw une 144 O Mudiaphiyọ Arhọ Rayen***
Une 144
O Mudiaphiyọ Arhọ Rayen
Danlodu:
• Ibieta Ọvo
• Ọbe Une
(Izikiẹl 3:17-19)
1. Ọn’ukpe r’aghọghọ
r’Ọghẹnẹ, e je ghwoghwo
N’ẹdẹ r’ophu rọyen na
cha rhe, ototọ re.
(EKUO)
Ovuẹ nana, che sivw’ayen;
O ji che sivw’avwanre.
Ayen de nyo, k’ayen vw’arhọ,
E je ghwoghwo vwọ k’akpọeje;
Je ghwoghwo.
2. O vw’ovuẹ r’avwanre
che ghwoghwo vwọ ru’akpọeje.
E je durh’ihwo rhe vwọ
di’ugbeyan r’Ọghẹnẹ.
(EKUO)
Ovuẹ nana, che sivw’ayen;
O ji che sivw’avwanre.
Ayen de nyo, k’ayen vw’arhọ,
E je ghwoghwo vwọ k’akpọeje;
Je ghwoghwo.
(URHIẸ 3)
Ovuẹ na, ọ v’okpakpa.
Ihwo de nyo, k’ayen vw’arhọ.
J’a vu’ayen, je yon’ayen;
Uyota rọ cha k’ay’arhọ.
(EKUO)
Ovuẹ nana, che sivw’ayen;
O ji che sivw’avwanre.
Ayen de nyo, k’ayen vw’arhọ,
E je ghwoghwo vwọ k’akpọeje;
Je ghwoghwo.
(Ji ni 2 Ikun 36:15; Aiz. 61:2; Izi. 33:6; 2 Tẹsa. 1:8.)



^ ***mwbr17 August aruọbe 3 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 33:⁠7) Ọtiọye wẹ, ọmọ rẹ ohwo, mi vwo ru ọrhẹrotọ kẹ uwevwi rẹ Izrẹl; kọke kọke wo vwo nyo ota nẹ unu mẹ rhe, ku wọ kpa okpa mẹ phihọ ayen obọ.



^ ***mwbr17 August aruọbe 3 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
it-2 1172 ẹko. 2
Ọrhẹrotọ
Idjerhe rẹ Udje. Jihova vwẹ emraro vwo mu, vwẹ idjerhe rẹ udje, ayen gare kerẹ erhẹrotọ vwọ kẹ orere rẹ Izrẹl (Jer. 6:17), ọkiọvo, ayen je ta ota kpahen erhẹrotọ vwẹ idjerhe rẹ udje. (Aiz. 21:​6, 8; 52:8; 62:6; Hos. 9:⁠8) Emraro nana re dia erhẹrotọ na vwo oghwa rẹ ayen vwo si irumwemwu na orhọ kpahen oghwọrọ rọ cha, ayen rhe ru ọtiọye-en, ka cha nọ ayen orhiẹn. Siẹrẹ ihwo na rha rhọnvwe kerhọ rẹ orhọ-esio na-a, ọbara rayen kọ dia enu rẹ uyovwin rayen. (Izi. 3:​17-21; 33:​1-9) Ọmraro rọ fuevu-un họhọ ọrhẹrotọ ro rhuẹro yẹrẹ eranko rọ sa gbọ-ọ.​—⁠Aiz. 56:⁠10.



^ ***mwbr17 August aruọbe 3 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 33:​8, 9) Ọ da dianẹ me ta kẹ ohwumwemwu, E ohwumwemwu na, wo ghine ghwu, wọ rha ta ota kẹ ohwumwemwu na rọ da rhẹriẹ nẹ idjerhe rọye-e, ohwumwemwu yena ko ghwu phihọ orukuruku rọye, ẹkẹvuọvo ke me nọ ekpẹn rẹ ọbara rọye vwẹ obọ wẹn. 9 Ẹkẹvuọvo wọ da kpa okpa kẹ ohwumwemwu nọ rhẹriẹ nẹ idjerhe rọye, yọ rha rhẹriẹ nẹ idjerhe rọye-e; ko ghwu phihọ orukuruku rọye, ẹkẹvuọvo yi wo sivwi arhọ wẹn nure.



^ ***mwbr17 August aruọbe 3 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w88 1/⁠1 28 ẹko. 13
Rhe Ghwoghwo Uvie Na
Kẹnoma kẹ Abe rẹ Ọbara
13 A sa vwẹ oghwa ro te idibo rẹ Jihova ra vwọ vwẹ orhọ esio phia kẹ ihwo kpahen ẹdjọeguon rẹ Ọghẹnẹ rọ cha na vwo dje ọ rẹ ọke rẹ Izikiẹl. A reyọ Izikiẹl vwo mu ọrhẹrotọ kẹ uwevwin rẹ Izrẹl. Owian ro te re, ọyen rọ vwọ vwẹ orhọ esio phia kẹ ihwo rẹ Izrẹl kpahen oghwọrọ rọ cha phia kẹ ayen siẹrẹ ayen rhe kurhẹriẹ nẹ umwemwu raye-en. Kerẹ ọrhẹrotọ, ọ rha vwẹ orhọ esio na phia-a, a cha ghwọrọ irumwemwu na, ẹkẹvuọvo ọbara rayen cha dia uyovwin rọyen. Ọghẹnẹ dje uruemu rọyen kpahen ẹdjọeguon phia vwẹ eta nana: “Mi vwo omavwerhe vwẹ ughwu rẹ ohwumwemwu-u, ẹkẹvuọvo rẹ ohwumwemwu rhẹriẹ oma nẹ idjerhe rọye re ọ rhọ; rhẹriẹ oma, rhẹriẹ oma nẹ idjerhe ọbrabra wẹn; kidie wo di vwo ghwu, E uwevwi rẹ Izrẹl?”​—⁠Izikiẹl 33:​1-11.



^ ***mwbr17 August aruọbe 3 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 33:11) Ta kẹ ayen, kirobo re me herọ na, eriyin Ọrovwohwo Ọghẹnẹ tare, mi vwo omavwerhe vwẹ ughwu rẹ ohwumwemwu-u, ẹkẹvuọvo rẹ ohwumwemwu rhẹriẹ oma nẹ idjerhe rọye re ọ rhọ; rhẹriẹ oma, rhẹriẹ oma nẹ idjerhe ọbrabra wẹn; kidie wo di vwo ghwu, E uwevwi rẹ Izrẹl?



^ ***mwbr17 August aruọbe 3 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 33:​14-16) Ọfa, owenẹ me ta kẹ ohwumwemwu, wo ghine ghwu, rọ da rha rhẹriẹ nẹ umwemwu rọye ro de ru obo re wan urhi vẹ obo re gbare, 15 ọ da dianẹ ohwumwemwu reyọ obo re vwo viẹnwa kẹ kpo, rọ da vwẹ obo ro chori kpo, ro de nene urhi rẹ arhọ ro rhe ru orukuruku-u; kọ ghine rhọ, o gbi rhe ghwu-u. 16 A gbe karọphihọ umwemwu rọye ọvuọvo ro ru kpahọ-ọ; o ru obo re wan urhi vẹ obo rẹ gbare, kọ ghene sa rhọ.



^ ***mwbr17 August aruọbe 4 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w12 3/⁠15 15 ẹko. 3
Sẹro Ẹwẹn Okpakpa Wẹn
DIESORỌ AGHWOGHWO NA VWỌ DIA Ọ RẸ OKPAKPA?
3 Wo de roro erere ro che norhe yẹrẹ obo re cha va ohwo obọ fikirẹ aghwoghwo rẹ avwanre na, ọkiọvo wọ cha mrẹ oboresorọ iyẹnrẹn esiri na vwọ dia ọ rẹ okpakpa. (Rom 10:​13, 14) Ota rẹ Ọghẹnẹ da ta: “Owenẹ me ta kẹ ohwumwemwu, wo ghine ghwu, rọ da rha rhẹriẹ nẹ umwemwu rọye ro de ru obo re wan urhi vẹ obo re gbare, . . . kọ ghine rhọ, o gbi rhe ghwu-u. A gbe karọphihọ umwemwu rọye ọvuọvo ro ru kpahọ-ọ; o ru obo re wan urhi vẹ obo re gbare, kọ ghene sa rhọ.” (Izi. 33:​14-16) Vwọrẹ uyota, Baibol na vuẹ ihwo ri ghwoghwo Uvie na nẹ: “Wo sivwi oma wẹn kugbe ayen otu ri nyo we.”​—⁠1 Tim. 4:16; Izi. 3:​17-21.



^ ***mwbr17 August aruọbe 4 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 33:​32, 33) Gbe, nighe, ku wọ epha kẹ ayen kerẹ ihwo ri kerẹ ighọmọ re ghrẹghrẹ urhuru ri hworo ekuakua, kidie ayen nyo obo re wọ ta, ẹkẹvuọvo yẹ ayen che ruo-o. 33 Ọke rẹ ọnana da rhe​—⁠o che jẹ cha-a​—⁠etiyin kẹ ayen cha riẹn nẹ ọmraro je dia ohri rẹ ayen jovwo re.



^ ***mwbr17 August aruọbe 4 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w91 3/⁠15 17 ẹko. 16-17
Yan Nene Akpẹrẹ rẹ Jihova
Wọ Dobọjẹ Kidie nẹ Ihwo Rhọnvwe Kerhọ-ọ
16 Izikiẹl je vwẹ oma ru uvi rẹ udje kidie ọ kerhọ, ọ je dobọji kidie nẹ ihwo rhọnvwe kerhọ rẹ aghwoghwo na-a. Ọtiọyena, siẹrẹ avwanre da kerhọ rẹ ejajẹ rẹ uyota na, kọyen avwanre yan nene Ọ Rọ Gua Akpẹrẹ rẹ uvie na. Ọyena ko che mu avwanre vwo nene odjekẹ rọyen, je kpuriẹnphiyọ avwanre e vwo jẹ obọ-ẹdajo kidie nẹ ihwo rhọnvwe kerhọ rẹ aghwoghwo na-a. Kirobo rọ phia kẹ Izikiẹl, Ọghẹnẹ ji si avwanre orhọ nẹ ihwo cha vwọso avwanre, ayen che ru uyovwin gangan. Efa cha kerhọ-ọ kidie ayen guọnọ nyẹme rẹ Jihova-a. (Izikiẹl 3:​7-9) Efa ji che dje uruemu rẹ omeru phia kirobo rẹ Izikiẹl 33:​31, 32 tare: “Ayen ki bru we rhe kirobo rẹ ihwo cha, ayen ki che tidia kẹrẹ owẹ kerẹ ihwo mẹ, ayen ki nyo obo ru wọ ta ẹkẹvuọvo yẹ ayen ruo-o; kidie ẹbẹrunu ọye ẹguọnọ rẹ ayen epha, ẹkẹvuọvo yẹ ayen vwẹ udu rayen kpahe erere rayen cha mrẹ. Gbe, nighe, ku wọ epha kẹ ayen kerẹ ihwo ri kerẹ ighọmọ re ghrẹghrẹ urhuru ri hworo ekuakua, kidie ayen nyo obo re wọ ta, ẹkẹvuọvo yẹ ayen che ruo-o.”
17 Die yen che norhe? Owọ 33 da vwọba: “Ọke rẹ ọnana da rhe​—⁠o che jẹ cha-a​—⁠etiyin kẹ ayen cha riẹn nẹ ọmraro je dia ohri rẹ ayen jovwo re.” Eta yena djerephia nẹ Izikiẹl dobọji kiridie nẹ ihwo rhọnvwe kerhọ-ọ. Jẹ omavwerhovwẹn evwo rẹ ihwo na nẹrhẹ Izikiẹl vwẹrokere aye-en. Owenẹ ihwo na kerhọ yẹrẹ ayen kerhọ-ọ, Izikiẹl nyẹme rẹ Ọghẹnẹ, o de ruiruo rọ vwọ kẹ gba.



^ ***mwbr17 August aruọbe 4 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 34:23) Ke me vwẹ osuigegede ọvo mu kẹ ayen, kọye odibo mẹ Devid, kọ cha ghẹrẹ ayen, kọ ghẹrẹ ayen kọ dia osuigegede rayen.



^ ***mwbr17 August aruọbe 4 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w07 4/⁠1 26 ẹko. 3
Vwomakpahotọ kẹ Isuigodẹ ri Vwo Ẹguọnọ
3 Aroẹmrẹ rẹ Aizaya 40:​10, 11 kanrunumu oborẹ Jihova dia osuigodẹ rọ vwẹrote ihwo rọyen dẹndẹn. (Une Rẹ Ejiro 23:​1-6) Ọke rẹ Jesu vwọ hẹ akpọ na, o ji dje uruemu rẹ dẹndẹn phia kẹ iyinkọn rọyen, eriyin ji te ihwo ejobi. (Matiu 11:​28-30; Mak 6:34) Isuigodẹ yẹrẹ isun rẹ Izrẹl kpairoro vrẹn igodẹ na, ayen ke tobọ gborho igodẹ na, Jihova vẹ Jesu vwo utuoma kpahen orharhe rẹ uruemu nana. (Izikiẹl 34:​2-10; Matiu 23:​3, 4, 15) Jihova de ve: “Mi che sivwi igegede mẹ, e gbi hwe ayen re ọfa-a; ke me vwẹ ogodẹ vẹ ogodẹ guẹdjọ. Ke me vwẹ osuigegede ọvo mu kẹ ayen, kọye odibo mẹ Devid, kọ cha ghẹrẹ ayen, kọ ghẹrẹ ayen kọ dia osuigegede rayen.” (Izikiẹl 34:​22, 23) Vwẹ ẹdẹ re koba na, Jesu Kristi rọ dia Devid Rode na yen “osuigegede ọvo” rẹ Jihova vwo mu nẹ o sun idibo rọyen eje vwẹ otọrakpọ na, te e ra jẹreyọ vẹ “igodẹ efa” na.​—⁠Jọn 10:⁠16.



^ ***mwbr17 August aruọbe 4-5 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 32:​1-16) Vwẹ ukpe rihwivẹ, vwẹ emeranvwe rihwivẹ, vwẹ ẹdẹ rẹ ẹsosuọ rẹ emeranvwe na, ota rẹ Ọrovwohwo de bru vwe rhe: 2 Ọmọ rẹ ohwo, teye ugoroviẹ kẹ Fero ovie rẹ Ijipt, re wọ ta kẹ: Wo roro oma wẹn nẹ wẹ okpohrokpo vwẹ ohri rẹ ẹgborho na, ẹkẹvuọvo wọ họhọ ogbo rode vwẹ evun rẹ abadi; ku wo muẹsa vwẹ evun rẹ irhie wẹn, wọ me vwẹ awọ wẹn vwo kpogho ame na, wo mi vwurie urhie rayen. 3 Enẹ Ọrovwohwo Ọghẹnẹ tare: mi phi obriki mẹ rhurhu uwe kugbe otu rẹ ihwo efa buebu; ke me vwẹ ugbugba mẹ kpono uwe rhe otọ. 4 Ke me vwẹ owẹ phiotọ, vwẹ uphẹphẹ ghwroro me kpare owẹ phihọ, ke me ta kẹ emephran rẹ obenu na nẹ e bọn ẹho phihọ owẹ, ke me kpa eranvwe rẹ akpọ na ejobi kugbe uwe. 5 Ki mi dje we ọkpokpọ phihọ enu rẹ igbenu na, ighweghwu rẹ ovwan ke cha vọn iyara na. 6 Kẹ me kpọrhọ otọ na dẹn re te igbenu na vẹ ọkẹre rẹ ọbara wẹn; asan rẹ ame djẹ wan na ejobi ke vọn vẹ owẹ. 7 Ọke ri mi de phoro uwe nu, ki mi rhurhu idjuvwu na mi mi ru isio rayen bi; ke me vwẹ egho vwo rhurhu ọnre, emeranvwe gbi che lo-o. 8 Irhukpẹ rẹ obo odjuvwu ejobi ri lo ki che mu egho rhurhu uwe, i mi phi ebri phihọ otọ wẹn, eriyin Ọrovwohwo Ọghẹnẹ tare. 9 Ki mi kpokpo udu rẹ ihwo buebu, vwẹ ọke ri mi de mu we ighuvwu vwẹ ohri rẹ ẹgborho na, vwo kpo evun rẹ irho ru wọ je riẹ-ẹn. 10 Ki mi ru rẹ ofu wẹn dje ihwo buebu, ivie rayen ki guoma fiki wẹ, ri mi de che kpogho ọlọkọ mẹ phihọ ayen ẹro, kẹ ayen che mu phariẹ kọke kọke, ayen ọvuọvo fiki rẹ arhọ rọye, vwẹ ẹde rẹ eshe wẹn. 11 Kidie enẹ Ọrovwohwo Ọghẹnẹ tare: Ọlọkọ rẹ ovie ri Babilọn che bru we rhe. 12 Ki mi ru rẹ ihwo wẹn buebu she vwẹ oma rẹ egba na, ayen ejobi ri me muoshọ vwẹ ohri rẹ ẹgborho na. Ayen ki hirhe eheri rẹ Ijipt phihọ emu diodi, ihwo rọye buebu na ejobi ke ghwọrọ kufia. 13 Me ghwọrọ eranvwe rọye ejobi re hẹ oma rẹ ame buebu na; owọ rẹ ohwo ọvuọvo gbi kpokpo ayen ọfa-a, eyẹ uchukowọ rẹ eranvwe gbi kpokpo ayen ọfa-a. 14 Etiyin ki mi ru ame rọye ghroghro ki mi ru irhie re da djẹ ọkẹre kerẹ evwri, eriyin Ọrovwohwo Ọghẹnẹ tare. 15 Ọke ri mi de ru otọ rẹ Ijipt kua fiotọ ra da ghwiẹ kemu kemu rẹ otọ na vwori mie, ọke re me da ghwiẹ ihwo ejobi re dia, etiyin ayen ke riẹn nẹ mẹvwẹ Ọrovwohwo na. 16 Ọnana kẹ une rẹ oviẹ ra cha viẹ kẹ wẹ, emetẹ rẹ ẹgborho na re cha suọ; Ijipt vẹ ihwo rọye buebu na, kọye ayen suọ kẹ, eriyin Ọrovwohwo Ọghẹnẹ na tare.



^ ***fg uyono 2***
Jihova durhie avwanre nẹ avwanre si kẹrẹ ọyen womarẹ ẹrhovwo. O vwo ọdavwẹ rẹ avwanre ohwo vuọvo. (Une Rẹ Ejiro 65:2; 145:18) O muegbe rọvwọ vwẹ imwemwu ravwanre vwo ghovwo avwanre. O vwo oniso rẹ oborẹ avwanre davwẹngba te, e se vwo ru obo re vwerhọn ivun, ọ da tobọ dianẹ avwanre ruẹ chọ ọkeọvo. Dedenẹ avwanre gbare-e, avwanre vẹ Ọghẹnẹ se vwo oyerinkugbe rọ kpẹkpẹre.​—Se Une Rẹ Ejiro 103:​12-​14; Jems 4:⁠8.
Rọvwọ dianẹ Jihova yin ma avwanre na, ko fori nẹ avwanre vwo ẹguọnọ rọyen vrẹ kohwo kohwo. (Mak 12:30) Wo che sikẹre Ọghẹnẹ phiyọ, siẹrẹ wo de vwo ẹguọnọ rọyen, yono kpahọn, ji ru ọhọre rọyen.​—Se 1 Timoti 2:4; 1 Jọn 5:⁠3.



^ ***fg uyono 5***
Ọke vọ yẹn Ọghẹnẹ che vwo si umiovwon nẹ akpọ na? Jesu dje “oka” ra vwọ riẹn nẹ oba na sikẹre re. Akpọ rẹ avwanre yerẹn asaọkiephana vọnre vẹ imwoshọ ro djerephia nẹ avwanre hẹ “ọke oba rẹ akpọ na.”​—Se Matiu 24:​3, 7-​14, 21, 22.
Vwẹ Uvwre rẹ ikpe 1,000 ri Jesu che vwo sun akpọ nẹ odjuvwu rhe na, o che si ojaẹriọ no kakare. (Aizaya 9:​6, 7; 11:⁠9) Jesu yen cha dia Ovie. Ọ je cha dia Orherẹn Rode ro che si umwemwu rẹ ihwo ri vwo ẹguọnọ rẹ Ọghẹnẹ no. Ọghẹnẹ kọ cha vwẹ Jesu si ọga, ọghwo kugbe ughwu no.​—Se Aizaya 25:8; 33:24.
5. Ihwo vọ yen cha dia Paradaisi na?
Ihwo re kerhọ rẹ Ọghẹnẹ yen cha dia Paradaisi. (1 Jọn 2:​17) Jesu ji idibo rọyen nẹ ayen yanran ra guọnọ ihwo dẹndẹn, rere ayen yono ayen idjerhe rẹ Ọghẹnẹ. Enẹna, Jihova muegbe rẹ iduduru rẹ ihwo re cha dia Paradaisi vwẹ otọrakpọ na. (Zẹfanaya 2:⁠3) Vwẹ Eguan Ruvie rẹ Iseri ri Jihova, e yono avwanre obo rẹ avwanre sa vwọ dia emamọ rẹ eshare, esẹ, eya, kugbe ini. Emiọvwọn kugbe emọ rayen koko ga Jihova. Ayen ji yono obo rẹ ayen sa vwọ mrẹ erere nẹ iyẹnrẹn esiri na rhe.​—Se Maika 4:​1-4.















^ ***mwbr17 August aruọbe 5 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 38:⁠2) Ọmọ rẹ ohwo, tọn opharo wẹn vi Gọg, rọ hẹ otọ ri Magọg, olori rẹ isun ri Mẹshẹk kugbe Tubal, re wọ mraro kpahe ayen.



^ ***mwbr17 August aruọbe 5 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w15 5/⁠15 29-30
Enọ rẹ Ihwo ri Se Ẹbe Avwanre Nọre
Ono yen Gọg rẹ Magọg? Ra vwọ kpahenphiyọ onọ yena, ofori a vwọ hiẹ Baibol na rere a sa vwọ riẹn ohwo rọ vwọso ihwo rẹ Ọghẹnẹ. Ọ dia ẹvwọsua rẹ ‘Gọg rẹ Magọg’ ọvo yen Baibol na ta ota kpahe-en, ẹkẹvuọvo ọ je ta ota kpahen ẹvwọsua rẹ “ovie rẹ ọbuko ọnre” kugbe ẹvwọsua rẹ “ivie rẹ akpọ na.” (Izi. 38:​2, 10-13; Dan. 11:​40, 44, 45; Ẹvwọ. 17:14; 19:19) Ẹvwọsua enana fẹnẹ ohwohwo? O muẹro-o. O muẹro nẹ ẹvwọsua vuọvo na yen Baibol na vwẹ edẹ sansan vwo se. Diesorọ a sa vwọ ta ọtiọyen? Kidie Baibol na tare nẹ ẹgborho na ejobi che vwobọ vwẹ ẹvwọsua rọ koba ro che sun kpo ofovwin rẹ Amagidọn na.​—⁠Ẹvwọ. 16:​14, 16.
A vwọ fuẹrẹn ẹkpo rẹ Baibol na eje ri shekpahen ẹvwọsua rọ koba rẹ ihwo rẹ Ọghẹnẹ che hirharoku, kọ nabọ rhe teyenphia nẹ ọ dia Eshu yen Gọg rẹ Magọgu-u, ẹkẹvuọvo ọyen okugbe rẹ ẹgborho na. “Ovie rẹ ọbuko ọnre” na yen che sun ẹgborho na? A cha sa ghwa ta ọtiọyen vẹ imuẹro-o. Ẹkẹvuọvo ọhọhọre nẹ ota nana rhọnvwephiyọ oborẹ Jihova tare kpahen Gọg: “Wo che nẹ asan ru wọ dia rhe vwẹ etan rẹ akpọ vwẹ obohwẹre ọnre, wẹ kugbẹ ihwo buebu ri che nene uwe, ayen ejobi gua iyesi, urogho rode, unuofovwi ọgangan.”​—⁠Izi. 38:​6, 15.



^ ***mwbr17 August aruọbe 5 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 38:​14-16) Vwẹ ọtiọye na, ọmọ rẹ ohwo, mraro, re wọ ta kẹ Gọg. Enẹ Ọrovwohwo Ọghẹnẹ tare: Vwẹ ẹdẹ yena rẹ ihwo mẹ Izrẹl da cha dia vwẹ egbemọphẹ na, ku wọ jeje oma wẹn 15 ku wo che nẹ asan ru wọ dia rhe vwẹ etan rẹ akpọ vwẹ obohwẹre ọnre, wẹ kugbe ihwo buebu ri che nene uwe, ayen ejobi gua iyesi, urogho rode, unuofovwi ọgangan; 16 ku wọ cha vwọ so ihwo mẹ Izrẹl, kerẹsiẹ rẹ egho e de rhurhu otọ na. Vwẹ ẹdẹ rọ ka uko na ke me cha reyọ owẹ vwọ so otọ mẹ na, rere ẹgborho na vwọ riẹn vwẹ, vwẹ ọke re me da wan oma wẹ, E Gọg, vwo dje ase rẹ ẹfuọn mẹ kẹ ẹro rayen mrẹ.



^ ***mwbr17 August aruọbe 5-6 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w12 9/⁠15 5-6 ẹko. 8-9
Obo ra Cha Ghwọrọ Akpọ na Wan
8 Ọke ra da ghwọrọ ẹga rẹ efian nu, jẹ idibo rẹ Ọghẹnẹ je “dia vwẹ egbemọphẹ” vwevunrẹ irere “ri vwo ogba-a.” (Izi. 38:​11, 14) Kẹ die yen cha phia kẹ ihwo nana re họhọ ihwo ri vwo ọchuko-o, re je ga Jihova na? Ọhọhọre nẹ “ihwo buebu” cha guọnọ mu kpahen ayen. Ota rẹ Ọghẹnẹ djisẹ rẹ ẹvwọsua yena nẹ ẹvwọsua rẹ “Gọg, rọ hẹ otọ ri Magọg.” (Se Izikiẹl 38:​2, 15, 16.) Ẹro vọ yen avwanre che vwo ni ẹvwọsua na?
9 Kidie nẹ a riẹn kpahen ẹvwọsua ra cha vwọso ihwo rẹ Ọghẹnẹ na, ọnana rha nẹrhẹ avwanre ro ẹnwa-an. Ukperẹ ọtiọyen, ọdavwẹ rẹ avwanre dia usivwin avwanre-e, ẹkẹvuọvo orufon rẹ odẹ rẹ Jihova vẹ ophikparobọ rọyen kerẹ osun rẹ akpọ vẹ odjuvwu. Vwọrẹ uyota, Jihova ta ota nana vrẹ abọ 60 vwẹ Baibol na: “Ku wọ riẹn nẹ mẹvwẹ Ọrovwohwo na.” (Izi. 6:⁠7) Ọtiọyena, avwanre rhẹro rẹ ọke rẹ ẹbẹre yena rẹ aroẹmrẹ rẹ Izikiẹl na che vwo rugba vẹ imuẹro kokoroko nẹ Jihova “riẹn obo ro sivwi ihwo efuanfon rọye nẹ ọdavwini.” (2 Pita 2:⁠9) Jẹ tavwen ọke yena ki te, avwanre davwẹngba vwo ru esegbuyota rẹ avwanre gan rere a sa vwọ sẹro rẹ ọyọnregan rẹ avwanre kẹ Jihova, otoro oka rẹ ọdavwini rẹ avwanre hirharoku-u. Die yen ofori ne ru? Ofori a vwọ nẹrhovwo, yono Ota rẹ Ọghẹnẹ, roro kpahọn, ji ghwoghwo ovuẹ rẹ Uvie na kẹ ihwo efa. Womarẹ ọyena, avwanre ke sa sẹro rẹ iphiẹrophiyọ rẹ avwanre kpahen arhọ rẹ bẹdẹ na kerẹ “ọtan.”​—⁠Hib. 6:19; Une 25:⁠21.



^ ***mwbr17 August aruọbe 6 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 38:​21-23) Ki mi che se kemu kemu ro muoshọ ejobi rhe rhe vwọ so Gọg, eriyin Ọrovwohwo Ọghẹnẹ tare; ohwo ọvuọvo ke cha vwẹ ọlọkọ vwọ so oniọvo rọye, 22 Te emiavwe te ọbara mi che vwo nene guẹdjọ; ki mi che si osio hwe rẹ usun rọye kugbe ihwo buebu re vẹ ọye gba herọ, osio ri titi vẹ osio rẹ erhanre, erhanre kugbe ibieragha re rhorha. 23 Ọtiọye ke me cha vwẹ ọrho mẹ vẹ ẹfuọn mẹ phia ra da riẹn vwẹ irharo rẹ ẹgborho buebu na. Etiyin ayen ke cha riẹn nẹ mẹvwẹ Ọrovwohwo na.



^ ***mwbr17 August aruọbe 6 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w14 11/⁠15 27 ẹko. 16
“Asaọkiephana Ovwan kẹ Ihwo rẹ Ọghẹnẹ”
16 A da ghwọrọ Babilọn Rode nu, ihwo ẹgborho na ejobi ke cha vwọso ihwo rẹ Jihova, jẹ ofori avwanre vwọ dia otọ rẹ ochọvwen rẹ Jihova cha vwọ kẹ ihwo rọyen vwẹ ọke yena. Ọ vwọ dianẹ ẹvwọsua nana che sun kpo oba rẹ “ukpokpogho” rode na, kọyen Jihova komobọ yen che phi ofovwin na, je jẹ ọke re che vwo phio. (Mat. 24:21; Izi. 38:​2-4) Vwẹ ọke yena, Gọg cha vwọso “ihwo ra ghwẹ koko nẹ ẹgborho na rhe,” kọyen ihwo rẹ Jihova. (Izi. 38:​10-12) Ẹvwọsua yena yen che dje nẹ ọke rẹ Jihova che vwo guẹdjọ rẹ Gọg vẹ otu rọyen te re. Jihova che ru odẹ rọyen fon, ji titi usuon rọyen, kidie ọ tare: “Ke me cha vwẹ . . . ọrho mẹ phia ra da riẹn vwẹ irharo rẹ ẹgborho buebu na. Etiyin ayen ke cha riẹn nẹ mẹvwẹ Ọrovwohwo na.”​—⁠Izi. 38:​18-23.



^ ***mwbr17 August aruọbe 6 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 36:​20, 21) Ẹkẹvuọvo ọke rẹ ayen rhi vwo te ẹgborho na, kasan kasan rẹ ayen teri, ayen de gbe odẹ ọfuanfon mẹ na ẹgua, kidie ihwo ta kpahe ayen nẹ, Enana ihwo rẹ Ọrovwohwo, yẹ ẹkẹvuọvo ayen je yan jẹ otọ rọye vwo. 21 Ẹkẹvuọvo odẹ ọfuanfon mẹ ro vwẹ ẹnwan, rẹ uwevwi rẹ Izrẹl nẹrhẹ e gbe ẹgua vwẹ ohri rẹ ẹgborho rẹ ayen rare na.



^ ***mwbr17 August aruọbe 6 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w02 6/⁠15 20 ẹko. 12
Yono Oma Wẹn Wo ji Dje kẹ Ihwo Efa Uruemu rẹ Onenikristi
12 Ọyinkọn na kanrunumu oboresorọ e vwo yono, je reyọ iruemu ri shekpahen ẹfuọn rẹ Baibol na yonori vwo ruiruo. Orharhe iruemu rẹ ihwo rẹ Ju na djobọte Jihova: “Wẹ rọ vwẹ urhi yan eyan na, ku wọ rha vwẹ orukuruku wẹn miovwo urhi rẹ Ọghẹnẹ? Kidie, kirobo re siro, otu ri Keferi na phọphọ odẹ rẹ Ọghẹnẹ fiki rẹ ovwan.” (Rom 2:​23, 24) Eriyin ọ je hepha nonẹna, avwanre rhe vwo iruemu rẹ Onenikristi-i, kọyen avwanre je phọphọ odẹ rẹ Ọghẹnẹ. Vwọ fẹnẹ ọyena, avwanre da yọnrọn irhi rẹ Ọghẹnẹ, kọ nẹrhẹ e muọghọ kẹ. (Aizaya 52:5; Izikiẹl 36:20) Wọ da mrẹ ọnana vughe, ọ sa nẹrhẹ orhiẹn-ebro wo vwo hirharoku ọdavwini ganphiyọ, yẹrẹ hirharoku ẹdia rọ da họhọ nẹ a vwọ kpairoro vrẹ iruemu rẹ Onenikristi yen obo ri me yovwin. Vwọ vrẹ ọyena, eta rẹ Pọl na ji yono avwanre emu ọfa. Vwọ vrẹ wọ vwọ riẹn nẹ uruemu wẹn djobọte Jihova, o ji fo nẹ wọ vwẹ ukẹcha kẹ ohwo rẹ wo yono vwọ riẹn nẹ obo rọ vwẹ omamọ rẹ iruemu ro yono na vwo ruiruo wan, che djobọte Jihova. Iyono rẹ Inenikristi kpahen omamọ rẹ uruemu nẹrhẹ ohwo vwo otekẹvwẹ vẹ oma kpokpọ. Vwọ vrẹ ọyena, o ji djobọte ohwo rọ vwẹ uchebro tiọyena vwọphia.​—⁠Une Rẹ Ejiro 74:10; Jems 3:⁠17.



^ ***mwbr17 August aruọbe 6 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 36:​33-36) Enẹ Ọrovwohwo Ọghẹnẹ tare: Vwẹ ẹdẹ rẹ me da cha hworhẹ owẹ nẹ orukuruku wẹn, ke me cha nẹrhẹ ihwo rhe dia evun rẹ irere wẹn, asan re guọghọ te otọ jovwo ka rhoma bọn ayen. 34 Otọ ra kua jovwo vẹrhe ka rhoma voro, ọ gbe cha dia otọ ra kuanu jovwo-o kirobo rọ epha vwẹ ẹro rẹ ihwo re wanvrẹn na-a. 35 Ayen ke ta, otọ nana ra kuanu jovwo na rhe rhoma hirhe phihọ ogba rẹ Idẹn; te otọ ofefe ra kuanu ro hirhe phihọ erhurhu vwẹ evun rẹ irere na ejobi a rhe rhoma dia ayen re a da gba ogba phihọ ayen. 36 Ọke yena ẹgborho ri chekọ re riariẹ owẹ phihọ na ke cha riẹn nẹ mẹvwẹ, Ọrovwohwo na, rhoma rhe bọn asan ri kporo she na re, ọ da rhoma rhe kọn asan rọ kua fiotọ na; mẹvwẹ, Ọrovwohwo, tarọ nure, ki mi ruo.



^ ***mwbr17 August aruọbe 6 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w88 9/⁠15 24 ẹko. 11
‛Ayen ke Riẹn nẹ Mẹvwẹ Yen Jihova’
11 Ọke rẹ ihwo ri chekọ na vwo rhivwin kpo Juda nu, otọ rẹ ayen kua nu jovwo na da rhoma hirhephiyọ “ogba rẹ Idẹn” ro yovwo emu. (Se Izikiẹl 36:​33-36.) Eriyin ọ je hepha, vwo nẹ ukpe rẹ 1919 rhe, Jihova wene otọ rẹ e ra jẹreyọ na kpo iparadaisi rẹ ẹwẹn, rẹ ayen vẹ “urogho rẹ ihwo buebu” riavwerhen rọyen enẹna. Ọ vwọ dianẹ ihwo efuanfon yen vọn iparadaisi rẹ ẹwẹn na, e gbe jẹ avwanre ohwo ọvuọvo kerẹ Inenikristi davwẹngba a vwọ sẹro rẹ ofuanfon rọyen.​—⁠Izikiẹl 36:​37, 38.



^ ***mwbr17 August aruọbe 6-7 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 35:​1-15) Ota rẹ Ọrovwohwo de bru vwe rhe: 2 Ọmọ rẹ ohwo, tọn opharo wẹn vi Ugbenu ri Seir, re wọ mraro kpahọ, 3 re wọ ta kẹ, Enẹ Ọrovwohwo Ọghẹnẹ tare: Nighe, mi mukpahe owẹ, Ugbenu ri Seir, ke me cha riẹn obọ mẹ kpahe owẹ, ki mi ru we ra da kua wẹ fiotọ ru wo de hirhe phihọ emu diodi. 4 Mi ru irere wẹn hirhe phihọ ifefe ka cha kua wẹ fiotọ; ku wọ cha riẹn nẹ mẹvwẹ Ọrovwohwo. 5 Fikiridie wọ rhanre eghrẹ rẹ awanre phihọ evun, wọ da vwẹ ihwo rẹ Izrẹl kẹ ogangan rẹ ọlọkọ vwẹ ọke rẹ okpetu rayen, vwẹ ọke rẹ ehwe rayen rọ ka oba; 6 vwẹ ọtiọye na, kirobo re me herọ na, eriyin Ọrovwohwo Ọghẹnẹ tare, me cha rhuẹrẹ owẹ kpahe vwọ kẹ ọbara, ọbara kọ vwọ tua wẹ; fikiridie wọ re abe rẹ ọbara, fiki rẹ ọtiọye na ọbara kọ vwọ tua wẹ. 7 Mi ru Ugbenu ri Seir ofefe rọ da kua fiotọ; ke me nyavwe ihwo re cha kugbe ihwo re yanran re hẹ evun rọye kufia. 8 Ke me vwẹ ihwo rẹ hweri na vọn igbenu wẹn ejobi; vwẹ enu rẹ igbenu itete wẹn kugbe iyara wẹn kugbe egọdọ ride wẹn ejobi otu ra vwẹ ọlọkọ hwe na ke cha vọn ayen. 9 Ki mi ru we ru wọ de dia asan ra kua fiotọ rhiri bẹdẹ, irere wẹn a gbe dia aye-en. Etiyin wọ ke riẹn nẹ mẹvwẹ Ọrovwohwo na. 10 Fikiridie wọ tare, Ẹgborho nana ivẹ na kugbe irho nana ivẹ na ke dia emẹ, avwanre ke kua ro ayen,​—⁠owenẹ Ọrovwohwo vwọ dia etiyin 11 vwẹ ọtioye na, kirobo re me herọ na, eriyin Ọrovwohwo Ọghẹnẹ tare, ki me che nene uwe ru kirobo rẹ ophu vẹ omẹriọ ru wọ vwọ phia fiki rẹ omaetuo wẹn kpahe ayen; ki mi ru oma mẹ ra da riẹn vwẹ vwẹ ohri rẹ ovwan, vwẹ ọke ri mi de guẹdjọ wẹn. 12 Ku wọ riẹn nẹ mẹvwẹ, Ọrovwohwo na, nyo eta ebrabra ru wọ ta kpahe igbenu rẹ Izrẹl na, tanẹ, A kua ayen fiotọ, a vwẹ ayen kẹ avwanre nẹ a ghwọrọ. 13 Wo de ru oma wẹn kpenu kpahe ovwẹ vẹ ugbunu wẹn, wọ da ta eta miomiovwi kpahe ovwẹ; mi nyoro. 14 Enẹ Ọrovwohwo Ọghẹnẹ tare; Kidie rọ vwọ dia aghọghọ kẹ akpọ na ọye me vwọ kua wẹ fiotọ na. 15 Kirobo wọ ghọghọ kpahe uku rẹ uwevwi rẹ Izrẹl na, fikiridie a kuarọ fiotọ, kẹ ọtiọye mi che nene uwe ru; ka kua wẹ fiotọ, Ugbenu ri Seir, vẹ Idọm ejobi, ayen ejobi kpae. Etiyin ayen ke riẹn nẹ mẹvwẹ Ọrovwohwo na.



^ ***sn une 54 Avwanre Ki Vwo Esegbuyota Na***
Une 54
Avwanre Ki Vwo Esegbuyota Na
(Hibru  10:38, 39)
1. Ọke r’awanre womar’emraro
Jihova tota vwọ k’ihwo
Asaọkiephana womarẹ Jesu
Ọ vu’ihwo n’ekurhẹriẹ.
(EKUO)
J’avwanre vw’esegbuyota,
Ji ru’esegbuyota wẹn gan.
Dj’ọna phia womar’iruo wẹn,
Avwanre se vwo vw’arhọ ri bẹdẹ.
2. Jesu vu’avwanre n’e ghwoghw’ota na
Vw’asan r’akpọ na hẹre te.
Je ghwoghw’Uvie na vwọ k’ihwo’ejobi
E j’oshọ mu’avwanre rẹ.
(EKUO)
J’avwanre vw’esegbuyota,
Ji ru’esegbuyota wẹn gan.
Dj’ọna phia womar’iruo wẹn,
Avwanre se vwo vw’arhọ ri bẹdẹ.
3. Je ru’esegbuyota r’avwanre gan
E j’avwanre fiudugberi.
Dede n’ivwighrẹn je vwọsu’avwanre,
Usivwin sikẹri re.
(EKUO)
J’avwanre vw’esegbuyota,
Ji ru’esegbuyota wẹn gan.
Dj’ọna phia womar’iruo wẹn,
Avwanre se vwo vw’arhọ ri bẹdẹ.
(Ji ni Rom 10:10; Ẹfe. 3:12; Hib. 11:6; 1 Jọn 5:4.)



^ ***fg uyono 6***
Jesu vwo te Bẹtani rọ kẹri Jerusalẹm, jẹ ugbeyan rọyen Lazarọs ghwuru ẹdẹ ẹne re. Jesu vẹ iniọvo ri Lazarọs re se Meri kugbe Mata de kpẹ asan re shiro phiyọ. Siẹvuọvo na, etiyin kọ rhe vọn vẹ ihwo. Di roro obo rẹ oma vwerhẹn Meri vẹ Mata te, ọke ri Jesu vwọ rhọvwọn Lazarọs nẹ ushi!​—Se Jọn 11:​21-​24, 38-​44.
Mata riẹn kpahen iphiẹrophiyọ rọ herọ vwọkẹ ihwo ri ghwuru. Ọ riẹnre ni Jihova cha rhọvwọn ayen nẹ ushi rere ayen vwọ rhoma dia akpọ na.​—Se Job 14:​14, 15.
2. Ẹdia vọ yẹn ihwo ri ghwuru hepha?
Ekpẹn yẹn avwọ ma ihworakpọ. (Jẹnẹsis 2:7; 3:​19) Avwanre vwo erhi ro jeghwo rọ dia evunrẹ ugboma ravwanre-e. Avwanre ihworakpọ. O rhe vwo ẹbẹre vuọvo rẹ ugboma ravwanre rọ vrabọ rẹ ughwu-u. Ohwo de ghwu nu, jẹ afọnrhe vẹ iroro rọyen ji ghwu. Ọyen sorọ, Lazarọs gbikun vuọvo kpahen obo ro rhiẹromrẹ vwẹ ọke rovwo ghwu-u, keridie ọ rha riẹn emu vuọvo-o.​—Se Une Rẹ Ejiro 146:4; Aghwoghwo 9:​5, 6, 10.
Kẹ Ọghẹnẹ vwẹ erhanre gboja kẹ ihwo ri ghwu nure? Baibol na djere nẹ ihwo ri ghwu nure riẹn emu vuọvo-o. Kọyen uyono rẹ orho rẹ erhanre ofian, revwo miovwon odẹ rẹ Ọghẹne. Ọghẹnẹ vwo utuoma kpahen uruemu ravwọ torhẹ ihwo vwevunrẹ erhanre.​—Se Jerimaya 7:​31.
3. Ihwo ri ghwuru sa tota kẹ avwanre?
Ihwo ri ghwu nure sa tota-a. Ayen ji nyẹme-e. (Une Rẹ Ejiro 115:17) Ẹkẹvuọvo, emekashe umwemwu sa tota kẹ ihwo, kẹ ayen nẹrhẹ ihwo roro nẹ ihwo ri ghwu nure na yen tota kẹ ayen. (2 Pita 2:⁠4) Jihova vwo utuoma kpahen uruemu ravwọ nọ mie ihwo ri ghwu nure.​—Se Urhi Rivẹ 18:⁠10, 11.
4. Amono yẹn a cha rhọvwọn nẹ ushi rhe?
A cha rhọvwọn iduduru rẹ ihwo ri ghwuru nẹ ushi rhiẹ otọrakpọ na. A je cha rhọvwọn evo re tobọ riẹn Ọghẹnẹ jovwo-o, ri ru umwemwu ayen ki ghwu.​—Se Luk 23:43; Iruo Rẹ Iyinkọn na 24:⁠15.
E che yono ihwo ra rhọvwọn nẹ ushi na, uyota kpahen Ọghẹnẹ, kugbe oborẹ ayen se vwo dje esegbuyota kpahen Jesu, ji nyo urhuru rọyen. (Ẹvwọphia 20:​11-​13) Itu ra rhọvwọn nẹ ushi rhe, ri ru ọrẹ esiri ke dia otọrakpọ na bẹdẹ.​—Se Jọn 5:​28, 29.
5. Die yẹn evrẹnushi na yono avwanre kpahen Jihova?
Ọmọ rẹ Ọghẹnẹ ro ji rhe rhi ghwu kẹ avwanre, yen nẹrhẹ iphiẹrophiyọ rẹ evrẹnushi na sa dia. Evrẹnushi na nẹrhẹ avwanre riẹn ẹguọnọ vẹ ẹserọphẹ ri Jihova. Vwẹ ọke rẹ evrẹnushi na, ono wo rhẹro rọyen?​—Se Jọn 3:​16; Rom 6:​23.















^ ***mwbr17 August aruọbe 7 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 40:⁠2) Ọ da reyọ ovwẹ vwẹ emramrẹ rẹ Ọghẹnẹ vwo rhe otọ rẹ Izrẹl, o de mu vwe te otọ vwẹ enu rẹ ugbenu ro kpenu gangan, rẹ emu ọvo epha kerẹ orere ro hirhe aro ku vwe.



^ ***mwbr17 August aruọbe 7 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w99 3/⁠1 11 ẹko. 16
“Mu Ẹwẹn Wẹn Kpahen” Uwevwin rẹ Ẹga rẹ Ọghẹnẹ!
16 A vwọ kpahenphiyọ, jẹ a rhoma fuẹrẹn emramrẹ na. Izikiẹl da ta: “Ọ da reyọ ovwẹ vwẹ emramrẹ rẹ Ọghẹnẹ vwo rhe otọ rẹ Izrẹl, o de mu vwe te otọ vwẹ enu rẹ ugbenu ro kpenu gangan, rẹ emu ọvo epha kerẹ orere ro hirhe aro ku vwe.” (Izikiẹl 40:⁠2) Vwevunrẹ emramrẹ na, ugbenu ro “kpenu nọ imigbenu na ejobi” na nẹrhẹ avwanre karophiyọ Maika 4:1: “Rẹ ẹdẹ na de che te vwẹ ukuko rọye ugbenu rẹ uwevwi rẹ Ọrovwohwo na ko che muvi kerẹ ugbenu ro me kpenu ejobi, ka cha kparo kpenu nọ imigbenu na ejobi; ihwo ki che rhurie ruọ.” Ọke vọ yen aroẹmrẹ nana vwo rugba? Maika 4:5 djerephia nẹ ọ tonphiyọ ọke rẹ ẹgborho na je vwọ ga eghẹnẹ rẹ efian. Vwọrẹ uyota, ọke rẹ avwanre na rọ dia “ẹdẹ rọ ka uko na” yen a vwọ kpare ẹga rẹ uyota kpenu, idibo rẹ Ọghẹnẹ de ji phio phiyọ ẹdia ro fo ro.



^ ***mwbr17 August aruọbe 7 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 40:⁠3) Ọke rọ vwọ vwẹ ovwẹ te etiyin, nighe, ohwo ọvo hẹ etiyin, rẹ ekroma rọye họhọ ẹrovwo, ọ vẹ ọkpọ rẹ oruru kugbe ubiurhe rẹ ovwanvwọn vwẹ obọ rọye; o de mudia vwẹ anurhoro.



^ ***mwbr17 August aruọbe 7 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 40:⁠5) Nighere, a da gba ogba riariẹ obo uphẹphẹ rẹ uwevwi rẹ ẹga na, ugrogro rẹ ubiurhe rẹ ovwanvwọn rọ hẹ obọ rẹ ohwo na da dia kubit esan, ọvuọvo da dia kubit ọvo kugbe esabọ ọvo vwẹ ugrogro; ọtiọye ọ da ma ọkpan rẹ igbehẹ na, ubiurhe ọvo; enu era rọye, ubiurhe ọvo.



^ ***mwbr17 August aruọbe 7 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w07 8/⁠1 10 ẹko. 2
Ọdjẹkoko rẹ Ọbe rẹ Izikiẹl​—⁠II
40:3–43:17​—⁠Die yen e niso vwẹ ẹvwavwọn rẹ uwevwin rẹ ẹga na? Ẹvwavwọn rẹ uwevwin rẹ ẹga na ọyen oka nẹ ọhọre rẹ Jihova kpahen ẹga rẹ uyota che rugba.



^ ***mwbr17 August aruọbe 7 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 40:10) Ivun erha rẹ igogo erha da hẹ tabọ nana vi tabọ nana rẹ anurhoro rọ hẹ obaro ọnre na; erha na abavo; ichivwo rọ hẹ tabọ nana vi tabọ nana je abọvo.



^ ***mwbr17 August aruọbe 7 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 40:14) Ọ da vwanvwe ọguan rọ hẹ obaro na, kubit uje; ọguan rẹ obaro rẹ anurhoro na da riariẹ ọguan na phihọ.



^ ***mwbr17 August aruọbe 7 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 40:16) Anurhoro na de vwo evakpo riariẹ, ri siuvun ra ro ichivwo rayen re hẹ ivun rẹ akakọ na, ọtiọye rhe ọguan rẹ obada na ji vwo evakpo re riariẹ obo evun phihọ, vwẹ asan ichivwo na iriẹ da herọ.



^ ***mwbr17 August aruọbe 8 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w07 8/⁠1 11 ẹko. 4
Ọdjẹkoko rẹ Ọbe rẹ Izikiẹl​—⁠II
40:​14, 16, 22, 26. Igbẹhe ra ya iriẹ phiyọ vwẹ anurhoro rẹ uwevwin rẹ ẹga na djephia nẹ ihwo ri vwo omamọ rẹ uruemu yen a cha rhọnvwe kẹ nẹ e ruọ. (Une Rẹ Ejiro 92:12) Ọnana yono avwanre nẹ tavwen Jihova ki rhiabọreyọ ẹga avwanre, kẹ avwanre dia ihwo ọsoso.



^ ***mwbr17 August aruọbe 8 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 39:⁠7) Odẹ ọfuanfon mẹ na ka cha riẹn vwẹ uherevie rẹ ihwo mẹ Izrẹl; me gbe cha rhọvwe nẹ a phọphọ odẹ ọfuanfon mẹ na ọfa-a; ẹgborho na ke cha riẹn nẹ mẹvwẹ Ọrovwohwo na, Ọfuanfon Ọvuọvo rẹ Izrẹl na.



^ ***mwbr17 August aruọbe 8 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w12 9/⁠1 21 ẹko. 2
“Ẹgborho na ke Cha Riẹn nẹ Mẹvwẹ Ọrovwohwo”
“Me gbe cha rhọvwe nẹ a phọphọ odẹ ọfuanfon mẹ na ọfa-a,” eriyin Jihova tare. Ọke rẹ ihwo da tanẹ Ọghẹnẹ yen so oshenyẹ, jẹ ayen phọphọ odẹ rọyen. Vwẹ idjerhe vọ? Vwẹ Baibol na, ọke buebun yen a vwọ vwẹ uruemu rẹ ohwo vwo dje “odẹ.” Ọbe ọvo tare nẹ odẹ rẹ Ọghẹnẹ churobọ si “obọ ra riẹnrẹ phiyọ, kọyen obo rọ ta kpahen oma rọyen, otitivwe rọyen vẹ ọghọ rọyen.” Odẹ rẹ Jihova churobọ si iruemu rọyen eje. Die yen uruemu rẹ Jihova kpahen oshenyẹ? O vwo utuoma kpahọn! O ji gbe arodọnvwẹ kẹ ihwo re shenyẹ. (Eyanno 22:​22-24) Ọke rẹ ihwo da tanẹ Ọghẹnẹ yen so obo ro vwo utuoma kpahen, kọyen ayen miovwo uruemu rọyen. Ọtiọyena, ayen “va ku odẹ [rọyen]” yẹrẹ ayen mu ọghọ kẹ odẹ rọye-en.​—⁠Une Rẹ Ejiro 74:⁠10.



^ ***mwbr17 August aruọbe 8 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 39:⁠9) Etiyin ihwo re cha dia irere rẹ Izrẹl na ke cha yan phia re koko erhanre phihọ ekuakua rẹ ofovwi na a me torhẹ ayen, te ekpofia te egbe umurhabọ vẹ edada, ubiri kugbe oshuẹ, kẹ ayen vwẹ ayen koko erhanre phihọ ikpe ighwrẹ.



^ ***mwbr17 August aruọbe 8 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
w89 8/⁠15 14 ẹko. 20
E Rhie Idjerhe ro Sun Kpo Iparadaisi
20 Kẹ ekuakua rẹ ofovwin rẹ ẹkuotọ na cha yanjovwo vwo? Fikirẹ oborẹ ọke rẹ udje re djunute ra vwọ torhẹ ẹkuakua rẹ ofovwin na che gron te, kẹ a sa tanẹ ayen che bun mamọ. (Izikiẹl 39:​8-10) Ọkiọvo, ihwo ri che sivwin wan Amagidọn che wene ekuakua rẹ ifovwin ra ghwọrọ chekọ kpo ekuakua re vwo ru omamọ rẹ orọnvwọn.​—⁠Aizaya 2:​2-4.



^ ***mwbr17 August aruọbe 8 Ẹbe Ra Rionbọra Vwẹ Ọbe Uyono rẹ Akpeyeren Avwanre vẹ Iruo Ruvie Na***
(Izikiẹl 40:​32-47) Etiyin ọ da vwẹ ovwẹ rhe obo evun rẹ ọguan na vwẹ ẹbẹre rẹ obaro ọnre, ọ da vwanvwe anurhoro na; ọ da dia abọvo kerẹ iri chekọ. 33 Ivun re akakọ rọye, ichivwo rọye, vẹ ẹguan rọye da dia abavo kerẹ iri chekọ; evakpo da riariẹ phihọ kugbe ọguan rọye; ugrogro rọye da dia kubit ujuvẹ gbẹ ihwe, ohẹhẹre rọye kubit uje gbe iyori. 34 Ọguan rọye da hirharo ku ọguan rọ obo uphẹphẹ, o de vwo iriẹ vwẹ ichivwo rọye, ọvo obọ nana ọvo obọ rivẹ; asan ra wan yere kpenu da dia ichiyi ẹrenre. 35 Etiyin ọ da vwẹ ovwẹ rhe anurhoro rọ obohwẹre ọnre, ọ da vwanvwọn; ọ da dia abavo kerẹ iri chekọ. 36 Ivun rẹ akakọ, ichivwo rọye, vẹ ọguan rọye da dia abavo kerẹ iri chekọ; evakpo da riariẹ phihọ; ugrogro rọye da dia kubit ujuvẹ gbẹ ihwe, ohẹhẹre da dia kubit uje gbẹ iyori. 37 Ọguan rọye de hirharo ku ọguan rọ hẹ obo uphẹphẹ na, o de vwo iriẹ vwẹ ichivwo rọye, ọvo vwẹ abọ nana te abọ yena; asan ra wan yere kpenu da dia ichiyi ẹrenre. 38 Ighẹn ọvo herọ vẹ ẹchẹ rọye vwẹ evun rẹ ọguan rẹ anurhoro na, asan ra da hworhẹ izobo rẹ ẹtorhẹ na. 39 Vwẹ evun rẹ ọguan rẹ anurhoro na imẹjẹ ivẹ herọ ọvo hẹ obọ nana ọvo hẹ obọ nana, enu rọye kọye e de hwe eranvwe rẹ izobo rẹ ẹtorhẹ kugbe izobo rẹ umwemwu kugbe izobo rẹ abe. 40 Vwẹ obo uphẹphẹ rẹ ọguan na vwẹ asan ra da ro anurhoro na vwẹ obohwẹre ọnre imẹjẹ ivẹ herọ; vwẹ ẹbẹre ro chekọ wẹ ọguan na vwẹ anurhoro na imẹjẹ ivẹ herọ. 41 Imẹjẹ ẹne hẹ evun rọye, imẹjẹ ẹne uphẹphẹ vwẹ ẹbẹre rẹ anurhoro na, imẹjẹ ẹrenre, enu rọye kọye e de che hwe eranvwe rẹ izobo na. 42 Imẹjẹ ẹne rẹ oragha re sheri je herọ rhe rẹ izobo rẹ ẹtorhẹ, ugrogro rọye kubit ọvo gbẹ ubro, ohẹhẹre rọye kubit ọvo gbẹ ubro, enu ẹra roye kubit ọvo, enu rọye kọye a ghwẹ ekuakua na kpahe re de hwe eranvwe rẹ izobo rẹ ẹtorhẹ na kugbe izobo na. 43 Kugbe ada, isabọ ọvo o gro te, e de churu ayen riariẹ vwẹ obo evun. Enu rẹ imẹjẹ na kọye a ghwẹ uvwo rẹ eranvwe rẹ izobo na kpahe. 44 Etiyin ọ da reyọ ovwẹ nẹ uphẹphẹ rhe kpo obo evun rẹ ọguan na, nighere, ighẹn ivẹ da hẹ evun rẹ obo ẹtan rẹ ọguan na, ọvo da hẹ akakọ vwẹ obohwẹre ọnre rẹ anurhoro ro nẹ obuko ọnre, ọ ro chekọ da hẹ ẹbẹre rẹ akakọ vwẹ obuko ọnre vwẹ anurhoro ro hirharo ku obohwẹre ọnre. 45 Ọ da ta kẹ vwẹ, Ighẹn nana ro hirharo ku obuko ọnre na ọye ọ rẹ irherẹn ri vwo iruo rẹ ẹga rẹ uwevwi na, 46 ighen ro hirharo ku obohwẹre ọnre na ọye na kẹ ọ rẹ irherẹn ri ze izobo vwẹ enu rẹ agbada na; enana keye emọ ri Zadọk, ọye ọvo vwẹ ohri rẹ emọ ri Livae na ri se sikẹrẹ Ọrovwohwo rhi gbe odibo kẹ. 47 Ọ da vwanvwe ọguan na, kubit ujori ugrogro, ohẹhẹre kubit ujori, igogo ẹne abavo; agbada na da hẹ obaro rẹ uwevwi na.



^ ***fg uyono 1***
Ọghẹnẹ guọnọre nẹ avwanre yeren akpọ rẹ omavwerhovwẹn vwẹ otọrakpọ na. Ọyen ma akpọ na kugbe erọnvwọn rehẹ evun rọyen eje, fikiridie o vwo ẹguọnọ rẹ ihworakpọ. O rhe che kri-i, Ọghẹnẹ cha vwẹ omamọ rẹ akpeyeren vwọ kẹ ihworakpọ eje. O che si ojaẹriọ eje no.​—Se Jerimaya 29:⁠11.



^ ***fg uyono 1***
A je rhe mrẹ usuon ro se si ozighi, ọga, yẹrẹ ughwu no-o. Ẹkẹvuọvo iyẹnrẹn esiri herọ. Ọghẹnẹ cha vwẹ usuon rọyen vwo wene ọrẹ ihworakpọ kẹrẹkpẹ. Ihwo rehẹ otọ rẹ usuon na cha dia vwọrẹ ufuoma, ji vwo oma kpokpọ gbrọgbrọ.​—Se Aizaya 25:8; 33:24; Daniẹl 2:​44.



^ ***fg uyono 1***
Ojaẹriọ che no ọke rẹ Ọghẹnẹ da ghwọrọ iruimwemwu nẹ akpọ na. (Zẹfanaya 2:⁠3) Ọke vọ yẹn ọyena cha vwọ phia? Ota rẹ Ọghẹnẹ mraro rẹ erọnvwọn ebrabra re phia vwẹ akpọ na asaọkiephana phiyotọ. Erọnvwọn ebrabra re phia na, djerephia nẹ ọke rẹ Ọghẹnẹ cha vwọ ghwọrọ iruimwemwu na sikẹre re.​—Se 2 Timoti 3:​1-5.
3. Die kọyen fori nẹ avwanre ru?
Ofori nẹ avwanre yono kpahen Ọghẹnẹ vwo nẹ Ota rọyen Baibol na rhe. Ọ pha kerẹ ileta rẹ ọsẹ ro vwo ẹguọnọ rẹ emọ rọyen si rhe ayen. O dje oborẹ avwanre se vwo yeren omamọ rẹ akpọ asaọkiephana kugbe oborẹ avwanre sa vwọ dia bẹdẹ vẹ omavwerhovwẹn vwevunrẹ otọrakpọ na vwẹ ọke rọ cha vwẹ obaro na. Vwọrẹ uyota, ọ diẹ ihwoeje oma cha vwerhen nẹ wo yono Baibol na asaọkiephana-a. Ẹkẹvuọvo, ofori nẹ uphẹn revwo yeren omamọ rẹ akpọ vwẹ ọke rọ cha vwẹ obaro na vrẹ ohwo abọ-ọ.​—Se Isẹ 29:⁠25; Ẹvwọphia 14:​6, 7.



^ ***snnw une 145 Re Vwo Muegbe rẹ Aghwoghwo***
Une 145
Re Vwo Muegbe rẹ Aghwoghwo
Danlodu:
• Ibieta Ọvo
• Ọbe Une
(Jerimaya 1:17)
1. Urhiọke
E vwo muegbe,
Re vwo kp’iruo r’aghwoghwo.
Osio bi phiyọ,
Ọ da tu’ẹrhọ phiyọ.
Ọna se mu’ohwo chidi’uwevwin,
je vwerhẹn.
(EKUO)
Muegbe r’ẹwẹn wẹn, je nẹrhovwo,
Re vwo phikparobọ;
Avwanre che vw’ẹgba v’oruru
Ra guọnọre.
Emekashe je ch’avwanr’uko,
Jesu yin su’ay’eje.
Ọrivẹ ra v’ọyen gbe ghwoghwo
Biẹch’avwanre.
2. Aghọghọ
Ọy’a cha mrẹ,
E de phi’enana y’ẹwẹn.
Jihova je mrẹ
Ẹgbaẹdavwọn r’ohwo,
Ọ nabọ karophiy’ẹguọnọ
re djephia.
(EKUO)
Muegbe r’ẹwẹn wẹn, je nẹrhovwo,
Re vwo phikparobọ;
Avwanre che vw’ẹgba v’oruru
Ra guọnọre.
Emekashe je ch’avwanr’uko,
Jesu yin su’ay’eje.
Ọrivẹ ra v’ọyen gbe ghwoghwo
Biẹch’avwanre.
(Ji ni Aghwo. 11:4; Mat. 10:5, 7; Luk 10:1; Tai. 2:14.)



^ ***fg uyono 7***
Uvie rẹ Ọghẹnẹ ọyẹn usuon rẹ Ọghẹnẹ rọhẹ odjuvwu. Ọ cha guọghọ isuon rẹ herọ asaọkiephana, Ọghẹnẹ me rha reyọ uvie na vwo ru ọhọre rọyen vwẹ odjuvwu vẹ otọrakpọ na. Iyẹnrẹn rẹ Uvie rẹ Ọghẹnẹ na ọyẹn omamọ rẹ iyẹnrẹn. Chekemerha, Uvie rẹ Ọghẹnẹ kọ cha kẹ ihworakpọ obo rẹ ayen guọnọre. Ọyẹn omamọ rẹ usuon, rọ cha nẹrhẹ ihworakpọ eje yerinkugbe.​—Se Daniẹl 2:​44; Matiu 6:​9, 10; 24:⁠14.
Kuvie kuvie yin vwo ovie. Jihova reyọ Ọmọ rọyen Jesu Kristi vwo mu Ovie rẹ Uvie Rọyen.​—Se Ẹvwọphia 11:⁠15.
2. Diesorọ Jesu vwo Fo Ohwo rọ dia Ovie rẹ Uvie na?
Jesu yin fo kẹ uvie na, fikiridie ohwo esiri o ruẹ, o ji ruẹ obo ri yovwinri ọkieje. (Jọn 1:​14) Vwọba, o vwo ẹgba rọ vwọ vwẹ ukẹcha kẹ ihwo fikiridie o che sun akpọ na vwo nẹ odjuvwu rhe. Ravwọ rhọvwọn nẹ ushi nu, o de kpo odjuvwu re chidia obọrhe ri Jihova ra hẹrhẹ. (Hibru 10:​12, 13) Ukuotọ rọyen, Ọghẹnẹ da vwẹ ẹgba ro vwo sun vwọ kẹ.​—Se Daniẹl 7:​13, 14.
3. Amono yin che nene Jesu sun?
Ẹko re seri nẹ “ihwo efuanfon” na yin che nene Jesu sun vwẹ odjuvwu (Daniẹl 7:​27) Iyinkọn ri Jesu ri fuevun yẹn ihwo efuanfon rẹsosuọ ra ka jẹ reyọ. Jihova je sanẹ eshare vẹ eya ri fuevun rhi te nonẹna. Kerẹ Jesu, a rhọvwọn ayen nẹ ushi rhe vẹ oma rẹ ẹwẹn.​—Se Jọn 14:​1-3; 1 Kọrẹnt 15:​42-​44.
Mavọ yẹn ihwo ri che kpẹ odjuvwu na bun te? Jesu se ayen “imigegede.” (Luk 12:32) Ayen eje 144,000. Ayen che nene Jesu sun akpọ na.​—Se Ẹvwọphia 14:⁠1.













OEBPS/images/202017293_univ_cnt_1.jpg





OEBPS/images/202017294_univ_cnt_1.jpg





OEBPS/images/202017293_univ_cnt_2.jpg





OEBPS/images/mwb_UR_201708.jpg
AUGUST 2017

OBE UYONO RE

Akpeyeren Avwanre ve Iruo Ruvie Na

kpo e Baibol:

Obo Wa Che Vwo Ruirio:






OEBPS/images/202017290_univ_cnt_3.jpg





OEBPS/images/202017290_univ_cnt_2.jpg





OEBPS/images/202017291_univ_cnt_1.jpg





OEBPS/images/202017290_univ_cnt_4.jpg





OEBPS/images/202017287_univ_cnt_3.jpg





OEBPS/images/202017287_univ_cnt_2.jpg





OEBPS/images/202017290_univ_cnt_1.jpg





OEBPS/images/202017288_univ_cnt_1.jpg





OEBPS/images/202017287_univ_cnt_1.jpg





OEBPS/images/202017285_univ_cnt_1.jpg





OEBPS/images/202017284_univ_cnt_1.jpg





OEBPS/images/202017284_univ_cnt_2.jpg





OEBPS/images/202017282_univ_cnt_3.jpg





OEBPS/images/202017282_UR_cnt_4.jpg
IYENREN ESIRI

RO NE OBO RE
OGHENE RHE!






OEBPS/images/202017284_univ_cnt_5.jpg





OEBPS/images/202017284_univ_cnt_3.jpg





OEBPS/images/202017284_univ_cnt_4.jpg





OEBPS/images/202017282_univ_cnt_1.jpg





OEBPS/images/202017282_UR_cnt_2.jpg
No. 4 2017





